
Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№91 (24.841) 2025 гъэм бадзэуэгъуэм (июлым) и 29, гъубж И уасэр зы тумэнщТхьэмахуэм щэ къыдокI

Ди къуэш республикэхэм

2-нэ нап.

Зеубгъу  волонтёр
зэщIэхъееныгъэм

4-нэ нап.

IэщIагъэ
хьэлъэт

3-нэ нап.

«Ислъамым 
и нур»

4-нэ нап.

Жыжьэ
нэплъыс усакIуэ

ПщIэ зыхуэтщI щIэ джы кIакIуэ лъапIэхэ! 2025 гъэм и етIуанэ 
илъэс ныкъуэм ди газетыр зы Iэрыхьэну хуейхэм абы щытрадзэ-
ну пIалъэм къыпещэ.

Ди ныбжьэгъу пэжу адэкIи фыкъэнэну, дунеймрэ лъэп къымрэ 
ехьэлIа  Iуэхугъуэ нэхъыщ хьэхэм анэ дэлъ хубзэмкIэ къыдэкI га-
зет закъуэмкIэ зыщыв гъэ гъуэзэным къы пыф щэну фыхуеймэ, 

фигу къыдогъэкIыж «Адыгэ псалъэм» мазиплIым и уасэр:
унэм ныфхуахьынумэ - сом 721-рэ кIэпIейкIи 4-рэ;
фэ езым пощтым къыщеIыфхыжынумэ - сом 658-рэ кIэпIей-

кIэ 36-рэ.
«Адыгэ псалъэм» щытевдзэ хъунущ КъБР-м пощт зэпыщIэ-

ныгъэхэмкIэ и  управленэм и IуэхущIапIэ псоми. 

Ди индексыр П5894

«Адыгэ  псалъэм»  Iэ  тевдзэ!

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

 КъБР-м и Iэтащхьэ КIуэкIуэ Казбек 
бадзэуэгъуэм и 28-м IущIащ Правите-
льствэм и УнафэщI Мусуков Алий. 
Ахэр тепсэлъыхьащ икIэщIыпIэкIэ 
зэфIэгъэкIыпхъэ Iуэхухэм. 

 ЯПЭ ирагъэщхэм язщ Тырныауз 
зэрыхуа щытыкIэ гугъур гъэзэкIуэжын 
зэрыхуейр, IэщIагъэлIхэр къалэм кIэ-
лъыплъ зэпытщ. КъэхъукъащIэм къри-
кIуахэр щагъэзэкIуэж лэжьыгъэхэр зэ-
пыуркъым. Коммунальнэ, гъуэгу къу-
лыкъущIапIэхэм гъуэгухэм ятIэпсыр 
 трагъэкъэбзыкIыж, гъуэзымрэ псымрэ 
зэрызекIуэ бжьамийхэр зыхуей хуагъэ-
зэжакIэщ. 

Гъуэгу нэхъыщхьэр иджыпстукIэ гипс 
заводым блокI. Бадзэуэгъуэм и 29-м 
 щегъэжьауэ, пIалъэкIэ лэжьэну гъуэгу-
щIэ къызэIуахынущ, къэрал лъэмыж 
 нэхъыщхьэм ирикIуэу. «Кавказ» гъуэгу 

управленэр иджыпсту абы йолэжь. Къи-
щы нэмыщIауэ, Бахъсэн псыежэхым         
телъ нэгъуэщI лъэмыжым ирикIуэ къэ-
рал гъуэ гуми машинэхэр щызекIуэну 
 хуит ящIынущ тхьэмахуэ дызыхуэкIуэм 
щы щIэдзауэ. ЯтIэпсыр зрижэ бэкъур 
гъэ къэбзэным, езыри зэIузэпэщ щIы-
ным мылъку зэрыхухагъэкIыпхъэми теп-
сэ лъыхьащ. 

Дызэрыт илъэсым зыхуей хуагъэзэ-
ну къалэн зыщащIыжа ухуэныгъэ 
 объект 22-мрэ Бахъсэн щаухуэ псы 
зекIуа пIэмрэ зэпымыууэ ирахьэлIэ 
лэжьыгъэхэми я гугъу ящIащ. Дунейр 
зэры хуабэмрэ псыежэххэр нэхъ чэнж 
зэры хъуамрэ къыхэкIыу, псыр щыу-
выIэ иджыри къохъу. КъБР-м и Iэта-
щхьэм и Администрацэм и управленэу 
цIыхухэм ядэлажьэмрэ ЩIыналъэ 
Iуэхухэр зегъэ кIуэнымкIэ управле-
нэмрэ щIыпIэ-щIыпIэкIэрэ къы-          

щы хъухэм кIэлъоплъ, Iуэху зэфIэ-
гъэкIыпхъэхэми я нэIэ трагъэтщ. 
ЦIыхухэм  зэрызыкъыхуагъазэ Iуэху 
псоми  му ни ципалитетхэр набдзэгуб-
дзаплъэу кIэ  лъыплъыпхъэщ, Iэмал 
имыIэмэ - псы хуашэн хуейщ. 

Мыхьэнэ зиIэ Iуэхухэм язщ шыщ-
хьэуIум 1-м щыщIэдзауэ  бюджет лэ-
жьакIуэхэм я улахуэм проценти 10-кIэ 
зэрыхагъэ хъуэнури. А унафэм къызэ-
щIиубыдэнущ республикэмрэ муници-
пальнэ IуэхущIапIэ хэмрэ я лэжьакIуэ 
мин 40-м нэс. 

«Илъэс етхуанэ хъуауэ, 2021 гъэм ще-
гъэжьауэ, ар тхузэфIокI, дэфтэр псори 
нэхъ пасэу дгъэхьэзыракIэщ. Унафэр 
зэрызэфIагъэкIым ар зи пщэ къыдэхуэ 
къудамэхэмрэ район администрацэ-
хэмрэ кIэлъыплъыну къалэн ящыс-
щIащ», - иритхащ КIуэкIуэ Казбек и те-
леграм-каналым. 

Москва зыкъыщагъэлъагъуэ

КЪЭРЭШЕЙ-ШЭРДЖЭС. Республикэр хэтащ Мос-
ква и «Зарядье» паркым щекIуэкIа «Урысейм и те-
лъыджэхэр» VI фестивалым. КъШР-м и Iэтащхьэ 
Темрезов Рашид зэрыжиIащи, ар лъэпкъхэм я зэныб-
жьэгъугъэм, къэралым и щэнхабзэ куэду зэхэлъым я 
дамыгъэщ. ЩIыналъэм абы щигъэлъэгъуащ респуб-
ликэм и къэрал филармонием и «Ритмы гор» ансам-
блым и артистхэм ягъэхьэзыра концертыр. Гулъытэ 
хэха щыхуащIащ Черкесск къалэр илъэс 200 зэрыри-
къум. 

- ДЭТХЭНЭ утыку къихьэгъуэми щыIуащ ди республи-
кэм и макъыр. Дэ дригушхуэу Урысейр къэдгъэлъэ-         
гъуащ Къэрэшей-Шэрджэсым и хабзэ дахэхэмкIэ, - 
къыхигъэщащ республикэм и Iэтащхьэм. 

Апхуэдэуи хьэщIэхэм папщIэ къызэрагъэпэщащ рес-
публикэм ехьэлIа викторинэ гъэщIэгъуэн. 

Республикэм и Iэтащхьэм КъШР-м и лIыкIуэу Москва 
щыIэм фIыщIэ хуищIащ ар къызэгъэпэщынымкIэ 
къазэ рыдэIэпыкъуам папщIэ, жиIащ фестивалым 
зэрыхэтар лъэпкъхэм я зэкъуэтыныгъэр гъэбыдэнымкIэ 
мыхьэнэшхуэ зиIэ хэлъхьэныгъэ зэрыхъуар. 

Зыгъэпсэхугъуэр
шынагъуэншэу

АБХЪАЗ. Республикэм и премьер-министр Делбэ 
Владимир хуэзащ Абхъазым къызэрымыкIуэ 
щытыкIэхэмкIэ и министр Квициние Лев. 

АХЭР тепсэлъыхьащ курорт лъэхъэнэм теухуа лэжьы-
гъэм, туристхэм я шынагъуэншагъэр псы зыгъэпскIы - 
 пIэ хэм, зыплъыхьакIуэ здэкIуэхэм къыщызэгъэпэщы-         
ным. Квинцие Лев премьер-министрыр щыгъуазэ 
ищIащ МЧС-м и IэнатIэхэр къызэрызэгъэпэщам, лей 
зытехьахэр щIыпIэ гугъухэм къигъэIэпхъукIын папщIэ 
Iэмэпсымэ хэ хахэр Iэмал имыIэу яIэн зэрыхуейм.

Апхуэдэуи къытеувыIащ КъызэрымыкIуэ щытыкIэ-
хэмкIэ министерствэм и лэжьакIуэхэм я улахуэм хэ-
гъэхъуэным икIи абы теухуауэ зыхуеину тхылъхэр гъэ-
хьэ зы рыным. 

Атлет лъэщхэр ягъэлъапIэ 

АДЫГЕЙ. Республикэм и Тохъутэмыкъуей районым 
щагъэлъэпIащ атлет лъэщхэу НащIэ Расулрэ СтIащ 
Елдаррэ, абыхэм я гъэсакIуэ Джаримыкъуэ Рустам 
сымэ. 

КЪЫХЭДГЪЭЩЫНЩИ, НагъущIэ Расул Тохъутэмы-
къуей къуажэм дэт спорт школ №1-м и гъэсэнщ. Сам-
бэмкIэ дунейпсо кубокым бжьыпэр, апхуэдэуи самбэм-
кIэ Гран-При зэпеуэхэм япэ увыпIэр къыщихьащ. 

СтIащ Елдар а школ дыдэм зыщегъасэ. Урысейм и 
щIалэгъуалэм я VI   гъэмахуэ спарта киадэм самбэмкIэ 
ещанэ увыпIэр щызыIэригъэхьащ. 

«Самбэр Тохъутэмыкъуей районым щыцIэрыIуэ спорт 
лIэужьыгъуэхэм язщ. Ди спортсменхэм республикэ, ду-
нейпсо зэпеуэхэм ехъулIэныгъэ лъагэхэр щызыIэра-
гъэхьэ» - къыхигъэщащ муниципалитетым и Iэтащхьэ  
Щауэ Аскэр.

УЭРДОКЪУЭ Женя.

Къэбэрдей-Балъкъэрым щагъэзэщIэн щIадзащ «Комму-
нальнэ ухуэныгъэхэр къэгъэщIэрэщIэжын» лъэпкъ проектым 
хыхьэ «ПсэукIэр егъэфIэкIуэным хуэщIа ухуэныгъэхэр» къэрал 
проектыр. КъБР-м Ухуэныгъэмрэ псэупIэ-коммунальнэ хозяй-
ствэмкIэ и министерствэм къызэритамкIэ, а Iуэхум ипкъ иткIэ 
жылагъуэхэр псыкIэ къызэгъэпэщынымкIэ объектхэр зыхуей 
хуагъэзэжынущ, апхуэдэуи щIэуэ яухуэнущ.

УРЫСЕЙМ Ухуэныгъэмрэ псэупIэ-коммунальнэ хозяйствэмкIэ и 
министерствэмрэ Къэбэрдей-Балъкъэр Республикэм и Прави-
тельствэмрэ зэгурыIуэныгъэ зэращIылIащ къэрал бюджетым 
къыхэкIыу щIыналъэ бюджетым субсидие къыхуаутIыпщыну. Къа-
Iэрыхьэну мылъкур республикэм и щIыналъэхэм трагуэшэнущ 
ухуэныгъэхэр щрагъэкIуэкIын папщIэ. Администрацэхэм ухуэны-
гъэхэр пщэрылъ зыхуащIыну IуэхущIапIэхэр къыхэхыным теухуауэ 
ирагъэкIуэкIыну зэпеуэм и дэфтэрхэр гъэхьэзырын щIадзащ. 

Апхуэдэу 2025 - 2027 гъэхэм я мурадщ жылагъуэр псыкIэ къызэ-
гъэпэщынымкIэ объект 22-рэ яухуэну. Программэм хэтщ Налшык, 
Бахъсэн, Прохладнэ къалэхэр, Тэрч, Аруан, Шэджэм, Iуащхьэма-
хуэ, Бахъсэн районхэр.

ТХЬЭХУЩЫНЭ Ланэ.

Бахъсэн,   щIыналъэм хьэ-
цэ пэцэр къыщрахьэлIэж. 
Зэ рыжаIэмкIи, е хъу  лIэ ны-
гъэфIхэр къагъэ лъа гъуэу 
зэфIах а Iуэхур. 

БАХЪСЭН район админи-
страцэм и пресс-IуэхущIапIэм 
къызэритамкIэ а  щIыналъэм 
и  администрацэм и Iэтащхьэ 
Балъкъыз Артур щыIащ лэ-
жьыгъэхэр щрагъэкIуэкI губ-
гъуэхэм икIи яIущIащ мэ къу-
мэшыщIэхэм. 

- Гектар 5711 ящыщу 5000-р 
Iуа хыжакIэщ. ИкIи зэрыхуа-
гъэфащIэмкIэ, нэгъабэ къет-
хьэлIэжа мэшым нэхърэ 
 нэхъыбэнущ мыгъэрейр - 
проценти 115-рэ мэхъу. Губ-
гъуэм щылажьэ дэтхэнэ зы-
ми фIыщIэ хуэсщIыну сы-
хуейт. Хуабжьу лэжьыгъэшхуэ 
ирагъэкIуэкIащ, я IэщIагъэр 
фIыуэ ялъагъу, щалъхуа щIы-
налъэм хуэпэжщ, - къыхигъэ-
щащ Балъкъызым. 

КърахьэлIэжа мэшым 
Бахъ сэн щIыналъэр зыхуэны-
къуэ гуэдзымкIэ къызэригъэ-
пэ щынущ, уеблэмэ Къэбэр-
дей-Балъкъэрым и гъэ тIы-
лъыгъэхэр фIыуэ къыдри-
щIеи нущ. 

ФЫРЭ Анфисэ.

Къэхъун къуажэм и курыт еджапIэ №2-м 
и еджакIуэхэр шытекIуащ сурэт щIыным-
кIэ «Фашизмэм пэщIэт ныбжьыщIэ лIы-
хъужьхэр» зэпеуэм и щIыналъэ Iыхьэм. Ар 
Хэку зауэшхуэм ди къэралым ТекIуэныгъэ 
Иныр къызэрыщихьрэ илъэс 80 зэрыри-
къум и щIыхькIэ къызэригъэпэщащ «ЦIы-
хубзхэм я «Урысейм и гуапагъэ»   зэгухьэны-
гъэм» (щIалэгъуалэ, бзылъ хугъэ зэгухьэны-
гъэхэр я дэIэпыкъуэгъуу). 

КЪЭПЩЫТАКIУЭХЭМ Къэбэрдей-Балъ-
къэ рым ис ныбжьыщIэхэм я Iэдакъэ къы-
щIэкIа сурэтхэр ягу ирихьащ. Гран-при сау-
гъэт нэхъыщхьэр хуагъэфэщащ эссе зытха 
Сокъур Исмэхьилрэ сурэтыр зыщIа КIэш 
Алимрэ. НыбжьыщIэхэр зыгъэхьэзырар 
тхыдэмкIэ я егъэджакIуэ Шыбзыхъуэ Хъам-
синэщ. 

Зэхьэзэхуэр къызэзыгъэпэщахэм къыха-
гъэщащ Хэку зауэшхуэм совет цIыхубэр 
зэрыщытекIуар дуней псом мыхьэнэшхуэ 
щызиIауэ зэрыщытар, фашизмэм пэщIэта 
цIыху мелуанхэр а хъыбар гуапэм зэрызэ-
къуигъэувар. Абы хэлъхьэныгъэ ин хуащIащ 
 хэкупсэ ныбжьыщIэхэм - Хэку зауэшхуэм и 
фронтхэм щекIуэкIа зэпэщIэтыныгъэхэм, 
бийм къиухъуреихьа щIыналъэхэм щыIа пар-
тизан гупхэм яхэта, къэралым и щIалэ, 

хъыджэбз минипщI бжыгъэхэм. Абы яхэтт 
Iэщэ, лагъым зыIыгъахэр, тIасхъэщIэхыу 
щытахэр, связь  IэнатIэм пэрытахэр. Абыхэм 
я лIыгъэр къэзыгъэлъэгъуэж тхыгъэхэр га-
зет хэм къытехуащ, ятеухуа тхылъхэр къыда-
гъэкIащ, школхэм, пионер лагерхэм абыхэм 
я цIэр фIащащ. Фашистхэм хахуэу япэщIэта 
ныбжьыщIэхэм ящыщу зи цIэ нэхъ Iуахэм 
ящыщщ «ЩIэблэщIэ гвардие» зэгухьэны-
гъэм хэтахэр. Хэку зауэшхуэм и зэманым пи-
онер-лIыхъужьхэр куэд хъурт: Казаев Марат, 
Голиков Лёня, нэгъуэщIхэри. Я Хэкур яхъу-
мэу, балигъхэм я гъусэу фашизмэм пэщIэу-
вэри, ТекIуэныгъэ Иныр къахьащ а цIыкIухэ-
ми. Абыхэм я фэеплъыр ягъэлъапIэу,       
ООН-м и ассамблеем игъэуващ фа шизмэм 
пэщIэта лIыхъужь ныбжьыщIэхэм я фэе-
плъым и дунейпсо махуэ. Илъэс 60-кIэ 
узэIэбэкIыжмэ, ар япэу ягъэлъэпIащ. 

Ноби тхыдэм къытрегъэзэж. Иджырей 
ныбжьыщIэхэми яхэтщ лIыхъужьхэр. Ахэр 
Урысейм и щIыналъэхэу ДНР-м, ЛНР-м, За-
порожскэ, Херсонскэ областхэм нацистхэм 
щапэщIэтхэрщ. Илъэс 80-кIэ узэIэбэкIыжмэ, 
я ныбжьым итахэм хуэдэу, щIэблэ хэкупсэхэм 
я щапхъэщ фашистхэм нобэ япэщIэт ныб-
жьыщIэхэр. 

ТЕКIУЖЬ Заретэ.

Улахуэхэм  хагъахъуэ, 
щытыкIэр ягъэзэкIуэж

ПсыкIэ ирикъуу къызэрагъэпэщынущ

ЗэхэщIыкIымрэ гуапагъэмрэ цIыху куэд щыхуэны-      
къуэ лъэхъэнэ къызэрымыкIуэщ мы зэманым псори 
дызэрытыр. Апхуэдэхэм деж цIыхугур мыкIуэду, 
цIыхупсэр мыгужьейуэ къэзыгъэнэфхэм набдзэгуб-
дзаплъагъэмрэ псалъэ IэфIымрэ, гулъытэмрэ гуапа-
гъэмрэ. Апхуэдэ гупсысэхэр я гъуэгугъэлъагъуэу ди 
 республикэм мы махуэхэм щаублащ «Школ кIуэгъуэм зэ-
гъусэу зыхуэдвгъэгъэхьэзыр» псапащIэ Iуэхур.

 
«УРЫСЕЙМ и гугъапIэ» Бзылъхугъэхэм я урысейпсо 

 зэгухьэныгъэм Къэбэрдей-Балъкъэрым щиIэ къудамэм и 
лэжьакIуэхэм къабгъэдэкIащ апхуэдэ фIэщыгъэр зиIэ 
 акцэр. Ар яхуэгъэзащ бын куэд щапI унагъуэшхуэхэм, гъа-
щIэм щытыкIэ гугъум иригъэува ныбжьыщIэхэм, ди гу-
лъытэ хуэныкъуэ школакIуэхэу гъунэгъу щIыналъэхэм щып-
сэухэм гъэ еджэгъуэщIэм зыхуэгъэхьэзырыжынымкIэ щIэ-
гъэкъуэн дахуэхъуным. 

Iуэхум и жэрдэмщIакIуэхэм ди республикэм и цIыхухэм, 
жуматрагърэ гуапагъэрэ къапэхъун куэд щымыIэ бгырыс 
щIыналъэм ис псоми зыхуагъазэ апхуэдэ лъэIукIэ. «Уры-
сейм и гугъапIэ» Бзылъхугъэхэм я урысейпсо зэгухьэ-
ныгъэм Къэбэрдей-Балъкъэрым щиIэ къудамэм и лэжьа-
кIуэхэм хъыбар къызэрыдагъэщIамкIэ, шыщхьэуIум и 1-м 
къыщыщIэдзауэ бэрэжьей махуэ къэс абыхэм я хэщIа- 
пIэм (Налшык, Къэбэрдей уэрам, 17) щыIахынущ школакIуэ 
ныбжьым ит ныбжьыщIэхэм яхуэхъуну хуагъэфащэ щы-
гъынхэмрэ еджэным къыщагъэсэбэп сабий хьэпшыпхэмрэ 
Iэмэпсымэхэмрэ. 

- Дызэрыт илъэсым къриубыдэу мыр епщыкIуханэу 
къызэдогъэпэщ. Налшык къали республикэм и щIыналъэ-
хэм щыпсэухэми зыфхудогъазэ псапащIэм фыхэтыну, - 
жеIэ щIыпIэ фондым и унафэщI Букинэ Еленэ. - Апхуэдэ 
лэжэьыгъэфI илъэс зыбжанэ лъандэрэ къыдохьэлIэ, фи 
дэIэпыкъуныгъэ ин хэлъу. Апхуэдэ гулъытэ илъэс блэкIахэм 
ялъэдгъэIэсащ зэпэщIэтыныгъэ ткIийм зэман кIыхькIэ хэ-
та Курск къалэм щыпсэухэм. Дэ сэбэп дахуохъу ди респуб-
ликэм щыпсэу унагъуэшхуэхэми. Дыхьэзырщ зи щхьэ къы-
дэзыхьэлIэ дэтхэнэми зэрыхъукIэ дыдэIэпыкъуну. 

ЩIыналъэ псапащIэ фондым жыджэру хэтхэм ящыщ 
Малкаровэ Неля зэрыжиIэмкIэ, апхуэдэ гуапагъэрэ зэхэ-
щIыкIрэ зыбгъэдэлъ цIыхухэм штабым кърахьэлIахэр фон-
дым и лэжьакIуэхэм, хабзэ зэрыхъуащи, зэхах, зэхадз, абы-
хэм хуэныкъуэхэм щхьэж зыхуейр, зыхуэныкъуэр нэхъ тын-
шу къащтэфын папщIэ. Мы гъэми апхуэдэу къызэра-
гъэпэщынущ лэжьыгъэр. 

Гумрэ псэмрэ къабгъэдэкI апхуэдэ гулъытэм мыхьэнэ-
шхуэ иIэщ зыхуэгъэзахэм я дежкIэ. ПсапащIэ Iэухум къриу-
быдэу зэхуахьэс псори дызыхуэкIуэ мазэм и кIэм яIэры хьэ-
жынущ абыхэм хуэныкъуэхэм. 

Акцэм и жэрдэмщIакIуэхэми абы жыджэру къыпэджэжхэ-
ми я псапэр куэд ухъу. 

 КЪАРДЭН Маритэ.

Гъэ еджэгъуэщIэм
зыхудогъэхьэзыр

ФАШИЗМЭМ ПЭЩIЭТАЩ НЫБЖЬЫЩIЭХЭР

Гъавэр
кърахьэлIэж

Фэеплъ

Дунейм
щыхъыбархэр

Уеплъмэ,  дахэщ,  зэгуэпхмэ,  банэщ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

ПсэукIэр 
егъэфIэкIуэным 

хуэунэтIауэ

Урысейм и Президент Пу-
тин Владимир хуэзащ УФ-м 
ФедерацэмкIэ и Советым и 
унафэщI Матвиенкэ Вален-
тинэ. ЗэIущIэм щытепсэ лъы-
хьащ Советыр гъатхэ  сессием 
зэрылэжьам кърикIуахэм. 

КЪЭРАЛЫМ и Iэтащхьэм 
жиIащ ФедерацэмкIэ Сове-
тым гъатхэ сессием къриу-
быдэу мыхьэнэшхуэ зиIэ къа-
лэнхэр зэрызэфIигъэкIар, 
абыхэм ящыщу къыхигъэщащ 
экономикэмрэ социальнэ унэ-
тIыныгъэхэмрэ ятеухуа Iуэху-
хэр.

«Урысейм ФедерацэмкIэ и 
Советым къищта унафэхэм я 
Iыхьэ щанэр социальнэ 
мыхьэнэ зиIэхэщ, жылагъуэм 
я псэукIэр егъэфIэкIуэным 

хуэунэтIащ, - жиIащ Матвиенкэ 
Валентинэ. - Фэ сытым  дежи 
къызэрыхэвгъэщщи, а унэ-
тIыныгъэр Iуэхугъуэ нэхъы-
щхьэу къонэж. Абы и лъэны-
къуэкIэ цIыхухэм я деж щыдиIэ 
зы къалэни къызэ пыудакъым: 
уасэхэм зэрызахъуэжым те-
щIыхьауэ индек сацэр щIэх-
щIэхыурэ идогъэкIуэкI, сабий 
зиIэ уна гъуэхэм папщIэ щыIэ 
ху дэ чыххэм къахыдогъахъуэ, 
ахэр дэIыгъыным хуэунэтIа 
упщIэхэм гулъытэ нэхъыбэ 
 худощI. Гъатхэ сессием къэт-
щта унафэ 98-р цIыхухэм я 
псэу кIэр егъэфIэкIуэным 
хуэунэ тIащ».

Зыгъэпсэхугъуэ махуэ 
щхьэхуэ

Урысейм къыщыхалъхьащ 
илъэс 18 ныбжьым нэмыса 
сабийхэр зиIэ адэ-анэ ла-
жьэхэм ящыщ зым мазэ къэс 
зыгъэпсэхугъуэ зы махуэ 
худыщIагъуну. УФ-м и Къэ-
рал Думэм Унагъуэр 
 хъу мэ ным кIэ, адагъэм, ана-

гъэмрэ сабиигъуэмрэ я Iуэ-
ху хэмкIэ и комитетым и 
унафэщI Марченкэ Евгений 
апхуэдэ жэрдэмымкIэ зы-
хуигъэзащ къэралым Лэ-
жьыгъэмрэ социальнэ дэIэ-
пыкъуныгъэмкIэ и министер-
ствэм.

АБЫ къыхигъэщащ уна-
гъуэхэм сабийм и гъэсэны-
гъэм, зыужьыныгъэм гулъытэ 
нэхъыбэ хуащIынымкIэ ар 
 икъукIэ щхьэпэ зэрыхъунур. 
«Зыгъэпсэхугъуэ махуэ щхьэ-
хуэ адэ-анэхэм къахудэгъэ-
кIыным жылагъуэмкIэ сэбэ-
пынагъэ куэд къишэнущ, 
гъэсэныгъэр хэпщIыкIыу зэ-
рефIэкIуэнум къищынэ мы-
щIауэ, унагъуэ лъапIэны-
гъэхэм я пщIэми хигъэхъуэ-
нущ», - жиIащ Марченкэ.

Апхуэдэу, депутатым къы-
зэригъэлъэгъуамкIэ, а жэр-
дэмыр пхагъэкIмэ, абы Iэмал 
къаритынущ нэхъыжьхэмрэ 
щIэблэмрэ яку дэлъ зэпы-
щIэныгъэр нэхъ куу хъунымкIэ, 
зыхэщIэ нэхъыбэ зэхуаIэу 
щытынымкIэ. 

Бадзэуэгъуэм и 29,
гъубж

Къаплъэным и дунейпсо 
махуэщ

1941 гъэм къалъхуащ щIэны-
гъэлI, адыгэхэм я мэкъумэш, 
ботаникэ щэнхабзэр джыным 
хэлъхьэныгъэшхуэ хуэзыщIа 
Хьэкъун Барэсбий.

1945 гъэм къалъхуащ Адыгэ 
Республикэм щIыхь зиIэ и жур-
налист Сэхъутэ Нурбий.

1947 гъэм къалъхуащ Сири-
ем щыщ дзэ къулыкъущIэ, 
жылагъуэ лэжьакIуэ, генерал-
майор, СХьР-м и Адыгэ 
ФIыщIэ хасэм и тхьэмадэм и 
къуэдзэ Къэбэрдей Аднан.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэфIу щыщытынущ. Хуабэр 
махуэм градус 31 - 32-рэ, 
жэщым градус 21 - 22-рэ щы-

хъунущ. ЩIым и малъхъэдис 
щытыкIэм балли 4-кIэ зи-
хъуэжынущ.

Бадзэуэгъуэм и 30,
бэрэжьей

Зэныбжьэгъугъэм и ду-
нейпсо махуэщ

1916 гъэм къалъхуащ япэ 
рангым и капитан, Хэку за-
уэшхуэм хахуэу хэта, дзэ-тен-
джыз щIэныгъэхэмкIэ канди-
дат Вэрокъуэ Гъузер.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэфIу щыщытынущ. Хуабэр 
махуэм градус 33 - 34-рэ, 
жэщым градус 24-рэ щыхъу-
нущ.

Адыгэхэм ди лъэпкъ 
щIэныгъэм хэлъхьэныгъэ ин 
хуэзыщIахэм ящыщщ Ер-
жыб Аслъэн Къуэш и къуэр. 
Педагогикэ щIэныгъэхэмкIэ 
кандидат, СССР-м, РСФСР-м 
цIыхухэм щIэныгъэ егъэ-
гъуэтынымкIэ я отличник, 
Дагъыстэн Республикэм 
щIыхь зиIэ и егъэджакIуэ 
Ержыб Аслъэн щIэныгъэ куу 
зыбгъэдэлъ IэщIагъэлI гу-
мызагъэу щытащ. Абы и 
 къалэмыпэм къыпыкIащ 
адыгэ литературэр курыт 
школхэм зэрыщрагъэдж 
тхылъхэр, методикэ чэн-
джэщ хэр зэрыт пособиехэр. 
Хэкупсэу зи дунейр зыхьа 
Ержыб Аслъэн къызэ-               
ралъхурэ илъэс 95-рэ ири-
къунущ мы махуэхэм. 

ЕРЖЫБ Аслъэн 1930 гъэм 
Лэскэн щIыналъэм хыхьэ      
Къуэгъулъкъуей (Урыху) адыгэ 
 къуажэм къыщалъхуащ. Ар 
къыщыхъуари зыхапIыкIари 
мэкъумэшыщIэ унагъуэщ. 
Школым щыщеджа зэманым 
Аслъэн еджакIуэ нэхъыфIхэм 
халъытэу щытащ. ЩIалэ 
жыджэрыр еджэнми жыла-
гъуэ Iуэхухэми щыпэрытт, 
сурэт щIынымкIэ зэфIэкI дахэ 
бгъэдэлъти, ар хэмыту шко-
лым щемыкIуэкIми ярейт зы 
зэIущIи, апхуэдэу ахэр и Iэда-
къэщIэкIхэмкIэ игъэдахэрти. 
Школыр ехъулIэныгъэкIэ къи-
уха нэужь, Аслъэн абы къа-
гъэнэжри, гъэ еджэгъуитIкIэ 
щылэжьащ пионервожатэ нэ-
хъыжьу, сурэт щIынымкIэ 
егъэджакIуэу. ИтIанэ абы му-
рад быдэ ищIащ и щIэныгъэм 
пищэну икIи 1953 гъэм 
щIэтIысхьащ Къэбэрдей къэ-
рал пединститутым и тхыдэ-
филологие къудамэм. Къуа-
жэ курыт школми хуэдэу, 
еджапIэ нэхъыщхьэми Ер-
жыбыр фIы дыдэу щеджащ, 
щIэныгъэфIи зригъэгъуэтащ. 
ФIыуэ зэреджэм папщIэ сти-
пендие хэIэтыкIа кърату щы-
тащ абы, пединститутым и 
«ЩIыхь пхъэбгъум» и сурэтыр 
илъэсиплIкIэ илъащ. Жыла-
гъуэ лэжьыгъэ зэмылIэужьы-
гъуэхэр илъэситхуми щIыхь 
пылъу икIи къызыхуэтыншэу 
игъэзэщIащ. Аслъэн факуль-
тетым и комсомол зэгухьэ-
ныгъэм и секретару щытащ, 
институтым и профкомым 
 хэтащ, спорт Iуэхухэми хуэ-
жыджэру студент илъэсхэр 
ирихьэкIащ. Аращ илъэсит-
хум къриубыдэу гупым я па-
шэу, старостэу щытари.

 Урысыбзэмрэ адыгэбзэмрэ 
куууэ зыджа IэщIагъэлI ныб-
жьыщIэр 1958 гъэм егъэ-
джакIуэу къащтащ Хьэтуей 
дэт курыт школым. ЩIалэ-
щIэм и зэфIэкI псори къызэ-
Iуихыну хунэмысами, школ 

Иужьрей зэманым ди гъащIэм мы-
хьэнэшхуэ щегъэзащIэ волонтёр Iуэхум. 
ЗэрытщIэщи, ар зыхуэунэтIар цIыхухэм я 
псэукIэмрэ щIыналъэм и социально-эко-
номикэ зыужьыныгъэмрэ егъэфIэкIуэным 
ехьэлIауэ щIэгъэкъуэн хъунырщ. Ди рес-
публикэми щыIэщ «КъБР-м волонтёр 
Iуэхум зыщезыгъэужь центр» IуэхущIа-
пIэр. Абы иригъэкIуэкI лэжьыгъэрщ мы 
тхыгъэр зытедухуар. 

ДЫЗЭРЫТ илъэсым и пэм абы и унафэщIу 
ягъэувауэ Iуэхугъуэ щхьэпэ куэд зэфIегъэкI 
Гелястановэ Алимэ. Хъыджэбзым и адэри, и 
адэ къуэшитхури дзэ зэпэщIэтыныгъэхэм я 
ветеранщ, и дэлъхур СВО-м хэтащ. ЩIалэри 
ТекIуэныгъэм и илъэс 80-м траухуа Дунейпсо 
волонтёр корпусым и щIыналъэ штабым и 
унафэщIщ. 

Алимэ ехъулIэныгъэфIхэр къыщигъэлъэ-
гъуащ Студент, Школ гъатхэм, КъБР-м и КВН 
зэпеуэм, ЩIалэгъуалэм я махуэм, «Большая 
перемена» Iуэхум, нэгъуэщI куэдми. Абы 
жеIэ волонтёр Iуэхум дэIэпыкъуныгъэхэр 
къызэрызэригъэпэщым и мызакъуэу, цIыхур 
зэрызэкъуигъэувэри, жылагъуэм дежкIэ 
мыхьэнэшхуэ зиIэ Iуэхухэр зэрыригъэ-
кIуэкIри. 

«Мы гъэм Iэтауэ дгъэлъэпIащ ТекIуэныгъэ 
Иныр илъэс 80 зэрырикъуам и махуэшхуэр. 
Дэ зыщыдгъэгъупщэ хъунукъым ди япэ ита-
хэр зэкъуэту, лIыгъэ яхэлъу зэрыщытар. Пса-
лъэм папщIэ, си дежкIэ щапхъэщ си дэлъхур, 
ар дзэ Iуэху хэхам и ветеранщ. Абы и деж 
щызолъагъу, щызыхызолъхьэ хьэл быдэ 
сиIэныр, дэIэпыкъуэгъу хуэныкъуэм зыщIэз-
гъэкъуэн зэрыхуейр. Абы иригъэкIуэкI волон-
тёр лэжьыгъэм сэри сызэрытетыным сыху-
щIокъу, а псор зыхуэгъэзар ди щIыналъэ да-
хэр зэредгъэфIэкIуэнырщ», - жеIэ Алимэ.

 «КъБР-м волонтёр Iуэхум зыщезыгъэужь 
центр» IуэхущIапIэм и къалэн нэхъыщхьэхэм 
къытхутепсэлъыхьащ хъыджэбзыр. Псом 
япэр волонтёр жэрдэмхэмрэ Iуэхухэмрэ 
ядэIыгъынымрэ пхыгъэкIынымкIэ IуэхущIа-
пIэр щIэгъэкъуэн зэрыхъурщ. ЕтIуанэрауэ, 
цIыхур зэрыгъэубыдынырщ, жылагъуэм я 
къарур зэщIэгъэуIуэнырщ. Мыхьэнэ мынэхъ 
мащIэ егъэзащIэ дэIэпыкъуэгъу хъуну 
хьэзырхэр мы Iуэхум къызэрыхишэм. Къи-
щынэмыщIауэ, IуэхущIапIэр «лъэмыж» 
 яхуохъу волонтёрхэмрэ къэрал, хьэрычэт, 
егъэджэныгъэ, хъыбарегъащIэ IэнатIэхэмрэ.

ЩIыналъэ центрыр щолажьэ ЩIалэгъуа-
лэм я унэм (Налшык къалэм). Апхуэдэуи абы 
и къудамэхэр республикэм и районхэми 
щыIэщ. «Добро. Центр» жылагъуэ IуэхущIа-
пIэм хуэдэуи 6 къызэIуахащ: зыр щIыналъэ 
IуэхущIапIэщ, иджыри апхуэдэ зы Къэбэр-
дей-Балъкъэр къэрал университетым епхауэ 
щыIэщ, адрей плIыр Шэрэдж, Шэджэм, Ар-
уан районхэмрэ Бахъсэн къалэ округымрэ 
щолажьэ. 

Къэбэрдей-Балъкъэрым волонтёр Iуэхум 
зыщезыгъэужь IэнатIэр илъэс зыбжанэ хъуа-
уэ «Iуэху гуапэхэм я щIыналъэ» урысейпсо 
зэхьэзэхуэм пашэ щохъу икIи абы ипкъ иткIэ 
лэжьыгъэ щхьэпэхэр ирагъэкIуэкI. Абы 
къызэщIрагъэубыдэ егъэджэныгъэ Iуэхухэр, 
семинархэр, тренингхэр, нэгъуэщIхэри.

А лэжьыгъэм цIыху нэхъыбэ драгъэхьэхын 
мурадкIэ, центрым и IэщIагъэлIхэр щIэх-
щIэхыурэ республикэм и курыт школхэм йо-
кIуалIэ, волонтёрыр зищIысым еджакIуэхэр 
щагъэгъуазэу. 

IуэхущIапIэм къыщызэрагъэпэщащ гума-
нитар дэIэпыкъуныгъэр щызэхуахьэс «Дызэ-
къуэтщ» штабыр. Абдеж щагъэбелджылы 
дзэ Iуэху хэхам щыIэхэмрэ абыхэм я уна-
гъуэхэмрэ ящыщу дэIэпыкъуныгъуэ хуэны-
къуэхэр. 

Алимэ дыщигъэгъуэзащ #МЫВМЕСТЕ ду-
нейпсо саугъэтыр зэрагъэувами. 

- Мыхьэнэшхуэ зиIэ Iуэхугъуэу жыпIэ хъу-
нущ волонтёрхэм папщIэ ягъэува саугъэтыр. 
Ар IэмалыфIщ я Iуэхухэр урысейпсо, дуней-
псо утыкум щагъэлъэгъуэнымкIи я жэр-
дэмхэр ягъэзэщIэфын хуэдэу ахъшэ къы-
хэзылъхьэнухэр къагъуэтынымкIи. Апхуэдэуи 

«Илъэсым и волонтёр», «Илъэсым и гъэса-
кIуэ» цIэхэр зыхуэфащэхэр дяпэкIэ къызэры-
хахынури гуапэщ, - къыхегъэщ ди псэлъэ-
гъум. 

«Призвание» Iуэхум ипкъ иткIэ, зи гугъу 
тщIы IуэхущIапIэм и лэжьакIуэхэм шко-
лакIуэхэр яунэтI икIи трагъэгушхуэ къыхахы-
ну IэщIагъэм, IуагъащIэ щэнхабзэм, гъуаз-
джэм я лэжьакIуэ пажэхэм, ехъулIэныгъэ 
зиIэхэм. Псалъэм папщIэ, апхуэдэ Iуэхухэм 
къыхашащ волонтёри 100-м нэблагъэ. 

НэгъуэщI зы Iуэху щхьэпи къызэригъэпэ-
щащ мы IэнатIэм - ар брейн-ринг акъыл зэпе-
уэрщ. Ар апхуэдизкIэ ягу дыхьати, джэгугъуэ 
13-м и пIэкIэ 15 ирагъэкIуэкIащ, школакIуэрэ 
студенту 1500-рэ къызэщIиубыдэу. Апхуэдэ 
зэхьэзэхуэхэм щIалэгъуалэм я зэфIэкI зэры-
щагъэлъагъуэм къищынэмыщIа, нэхъыбэж 
къызэрыщащIэми шэч хэлъкъым. Гуп нэ-
хъыфIхэр ягъэпажащ, ягъэлъэпIащ.

Волонтёр-медикхэм я район зэхыхьэхэри 
мы гъэм ехъулIэныгъэ яIэу ирагъэкIуэкIащ. 
Абыхэм къыщаIэтащ узыфэхэр нэхъ мащIэ 
хъуным, япэ дэIэпыкъуныгъэ зэрырат щIы-
кIэм епха Iуэхухэр. Зэхыхьэхэм хэтахэм Iэмал 
яIащ IэщIагъэлI пажэхэм упщIэхэмкIэ зыхуа-
гъэзэну. КъищынэмыщIауэ, еджапIэ нэ-
хъыщхьэхэмрэ курытхэмрэ къыщызэрагъэ-
пэщащ Япэ дэIэпыкъуныгъэ зэрыратым и 
школ. Студент 60 Iуэхум хагъэгъуэзэну тра-
ухуауэ щытами, абы нэхъыбэ дихьэхыу 
къыщIэкIри, хэтащ 100-м нэблагъэ. Волон-
тёрхэм гулъытэ хуащI хьэл мыхъумыщIэхэм, 
зрамыхьэлIапхъэхэм щIэблэр пэIэщIэу щы-
гъэтынми. 

«Волонтёрым сыдэIэпыкъунущ» Iуэхум 
хыхьэу, нэгъабэ центрым Iуэху 50 къызэри-
гъэпэщащ, зи узыншагъэм сэкъат иIэу лажьэ 
волонтёрхэмрэ апхуэдэхэм я адэ-анэхэмрэ 
яхуэгъэзауэ. Зи узыншагъэм сэкъат иIэ са-
бийр зыхуэныкъуэмрэ зыхущыщIэмрэ нэхъ 
зэхегъэщIыкIыным теухуа дерсхэр ирагъэ-
кIуэкIащ, арт-терапием и фIыгъэкIэ ныбжьы-
щIэхэм ябгъэдэлъ зэчийхэр зыхуэдэхэр къа-
гъэнэIуащ. Къэбэрдей-Балъкъэрым и еджа-
пIэхэм щIэс апхуэдэ волонтёрхэм зыщIа-
гъэкъуэныр я мураду, тренинг 30-рэ 
мас тер-классу 10-рэ екIуэкIащ. Абыхэм 
щыхущIэкъуащ волонтёрхэм я гукъыдэжыр 
емыхуэхыу я зэфIэкIым зэрыхагъэхъуэным, 
ныкъуэдыкъуагъ зиIэхэм зэрадэлэжьапхъэм 
хэгъэгъуэзэным. 

Iуэху дахэт «Налшык гъащIэм щикIыхьа-
гъыр» зыфIащари. Абы къыхашащ зи ныб-
жьыр илъэс 65-м щхьэдэхахэр. Республикэм 
и район зэхуэмыдэхэм щытепсэлъыхьащ 
узыншагъэм, спортым, IэпэIэсагъэм я сэ-
бэпым, ди щIыналъэр зэрацIыхум, тхылъхэм, 
уэрэдым къэухьым зэрыхагъахъуэм, нэ-
гъуэщI хэми. 

Зи гугъу тщIа лэжьыгъэм къищынэмыщIа, 
иджыри куэд ирегъэкIуэкI Къэбэрдей-Балъ-
къэрым волонтёр Iуэхум зыщезыгъэужь Iэна-
тIэм. Ар сэбэп мэхъу IуэхущIапIэ зэмылIэу-
жьыгъуэхэмрэ жэрдэмщIакIуэхэмрэ я зэпы-
щIэныгъэр егъэфIэкIуэным.

БАГЪЭТЫР  Луизэ.

ИрагъэкIыну  хунэсакъым

Урысей ФСБ-м и управленэу КъБР-м щыIэм, КъБР-м щыIэ  МВД-м 
я лэжьакIуэхэм къызэпаудащ хамэ къэрал цIыхуи плIым зэрахьэ 
 хабзэншагъэр.  

КЪЫЗЭРЫЩIАГЪЭЩАМКIЭ, абыхэм къызэрагъэпэщащ акъылыр 
зыгъэутхъуэ пкъыгъуэ гуащIэхэр республикэм къи шэныр, адэкIэ ира-
гъэкIын мурад яIэу. 

Уголовнэ Iуэху къаIэтащ УФ-м и УК-м 210-нэ статьям и 1-нэ, 2-нэ 
Iыхьэхэм япкъ иткIэ. Апхуэдэ щIэпхъаджагъэ зылэжьар илъэс 20-м 
нэскIэ ягъэтIысынкIэ мэхъу. 

ЩIэпхъаджагъэм  къыхуриджэрт

Илъэс 26-рэ зи ныбжь, Бахъсэн районым щыпсэум илэжь хабзэн-
шагъэр Урысей ФСБ-м и управленэу КъБР-м щыIэм и лэжьакIуэхэм 
къы зэпаудащ. Абы социальнэ сетхэм я зым щызэбгригъэхырт тер-
рорист, экстремист Iуэхухэм къыхуезыджэхэр.

 
КъБР-м щыIэ УФСБ-м и Следственнэ IэнатIэм  уголовнэ Iуэху къиIэ-

тащ УФ-м и УК-м и 205.2 статьям и 2-нэ Iыхьэм, 280 статьям и 2-нэ 
Iыхьэм япкъ иткIэ. Хабзэм къызэригъэувымкIэ, апхуэдэ щIэпхъаджа-
гъэ зылэжьам илъэси 7-м нэс тралъхьэнкIэ мэхъу. 

Сом мелуани 6-м щIигъу

Урысей ФСБ-м и управленэу КъБР-м щыIэм и лэжьакIуэхэм къы-
зэпаудащ КъБР-м Федеральнэ пощт зэпыщIэныгъэмкIэ щыIэ управ-
ленэм и унафэщIым илэжь хабзэншагъэр. 

КЪЫЗЭРАХУТАМКIЭ, абы Iэ щIидзащ республикэм и пощт къудамэу 
тхум зэгъэпэщыжыныгъэ лэжьыгъэхэр щрагъэ кIуэкIа хуэдэу къыщы-
гъэлъэгъуа акт нэпцIхэм. Абы кърикIуащ сом мелуани 6-м щIигъу 
хэщIыныгъэ.

Къэралым СледствиемкIэ и комитетым и управленэу Къэбэрдей- 
Балъкъэр Республикэм щыIэм уголовнэ Iуэху къиIэ тащ УФ-м и УК-м и 
285-нэ статьям и 1-нэ Iыхьэм ипкъ иткIэ. Апхуэдэ щIэпхъаджагъэ 
зылэжьар илъэси 4-м нэскIэ ягъэтIысынкIэ хъунущ.

унафэщIхэм зэман кIэщIым 
къриубыдэу гу лъатат Ер-
жыбыр лэжьакIуэ гумыза-
гъэу, IэщIагъэлI щыпкъэу, 
цIыху акъылыфIэу зэрыщы-
тым. Аслъэн и лэжьэкIэфIым 
и хъыбарыр щIэхыу нэсащ къ-
алащхьэм. А зэманым ди рес-
публикэм егъэджэныгъэмрэ 
щIэныгъэмкIэ и министру 
щытар Уэрсей Фаинэт. 
УнафэщI набдзэгубдзаплъэм 
адрей егъэджакIуэ щIалэхэм 
занщIэу къахигъэбелджы-
лыкIащ Ержыбыр, бгъэдэлъ 
гупсысэ жаным, Iуэху зехьэкIэ 
пэрытым, гумызагъагъым гу 
лъитэри. Уэрсейм и чэнджэщ-
кIэ ар министерствэм инспек-
тор-методисту щылэжьэну 
ирагъэблэгъащ. 

Дзыхь къыхуащIа IэнатIэр 
щIыхь пылъу илъэсибгъукIэ 
игъэзэщIащ Ержыбым. Абы 
къыдэкIуэу абы жыджэру зри-
тащ творческэ лэжьыгъэм: 
абы щIидзащ адыгэбзэмрэ 
литературэмкIэ школ програ-
ммэхэр къэпщытэным, абы-
хэм рецензэхэр яхуэтхыным, 
тхылъ щхьэхуэхэм я редакто-
ру щытащ. Аслъэн и апхуэдэ 
япэ лэжьыгъэу щытащ Къам-
бий ХьэматI, Нало Ахьмэд-
хъан, Акъбащ Александр 
сымэ 3-нэ классым папщIэ зэ-
халъхьа «Анэдэлъхубзэ» тхы-
лъыр егъэфIэкIуауэ къыдэ-
гъэкIыныр. Ержыб Аслъэн зэ-
хигъэуващ 7-нэ классым 
адыгэ литературэр къуажэ 
курыт школым зэрыщаджын 
тхылъ хъарзыни. Абы щIэуп-
щIэшхуэ иIауэ щытащ а зэ-
маным. Тхылъыр «Эльбрус» 
тхылъ тедзапIэм 1965 гъэм 
къыщыдэкIащ. 

1967 гъэм Ержыбыр 
 КъБАССР-м егъэджэныгъэм-
рэ щIэ ныгъэмкIэ и мини-
стрым и къуэдзэу ягъэуващ 
икIи илъэс 13-м щIигъукIэ а 
къулыкъур зэрихьащ къызы-
хуэтыншэу, пщэрылъ къыщащI 
дэтхэнэ Iуэхури нэсу зэфIи-
хыу, хэлъэтрэ гудзакъэрэ иIэу. 
Министерствэм зэрыщыла-
жьэм хуэдэурэ, Ержыбым 
Москва дэт, Лъэпкъ школхэм-
кIэ щIэныгъэ-къэхутакIуэ ин-
ститутым и щIэныгъэм щыхи-
гъэхъуащ, абы и аспиран-
турэм щеджащ. 1973 гъэм и 
гъатхэпэ мазэм Аслъэн утыку 
кърихьащ и къэхутэныгъэ 
лэжьыгъэ купщIафIэр. Ар 
ехъулIэныгъэкIэ Москва щып-
хигъэкIри, педагогикэ щIэны-
гъэхэмкIэ кандидат хъуащ. 

Творческэ икIи щIэныгъэ-
къэхутэныгъэ лэжьыгъэшхуэ 

зэфIихащ Ержыб Аслъэн. Абы 
и къалэмыпэм къыпыкIащ 
курыт школхэм я еджакIуэхэм, 
егъэджакIуэхэм папщIэ тхылъ 
зэмылIэужьыгъуэхэр. Апхуэ-
дэхэщ адыгэ литературэр 
2-нэ, 6-нэ, 8-нэ, 10-нэ классхэм 
зэрыщаджын тхылъитхур (10-
нэ классым ейм хрестоматие 
щIыгъуу); классщIыб еджэны-
гъэр 2-нэ, 3-нэ, 4-нэ, 5-нэ, 
6-нэ, 7-нэ, 8-нэ классхэм зэ-
рыщрагъэкIуэкIын тхылъхэр; 
адыгэ литературэр 2-нэ, 4-нэ, 
5-нэ, 6-нэ классхэм зэрыще-
гъэджыпхъэм теухуа чэн-
джэщхэр зэрыт тхылъиплIыр; 
ЩоджэнцIыкIу Алий, КIыщо-
къуэ Алим, шэрджэс тха-
кIуэхэм я тхыгъэ щхьэхуэхэр 
школ программэхэм япкъ ит-
кIэ курыт школым зэрыще-
гъэджыпхъэм теухуа чэн-
джэщхэр щызэхуэхьэса тхы-
лъищыр; адыгэ литературэм-
кIэ школ программитIыр (1 
- 4-нэ, 5 - 11-нэ классхэм ейр). 
КъэхутакIуэ икIи методист 
Iэзэм и тхыгъэхэр щIэх-щIэ-
хыурэ къытрадзэрт ди рес-
публикэм къыщыдэкI газет-
хэм, журналхэм. Апхуэдэхэм я 
бжыгъэри 50-м щIегъу. Абы-
хэм Ержыбым щызэпкъри-
хырт тхыгъэ щхьэхуэхэри, 
щиу зэщIырт зэрегъэджыпхъэ 
мардэхэри, щигъэнаIуэрт 
Iуэху зехьэкIэщIэхэри. А псо-
ми я лъабжьэт егъэджэныгъэ-
гъэсэныгъэ лэжьыгъэм, ди 
анэдэлъхубзэр школым зэры-

щегъэджыпхъэ мардэхэм 
ехьэлIауэ абы бгъэдэлъ щIэ-
ныгъэ куур, зэфIэкI лъагэр. 
Ержыб Аслъэн и Iэдакъэм 
къыщIэкIа лэжьыгъэхэр 350-
м нос. Ахэр автор напэкIуэцI 
бжыгъэм хуэбгъа кIуэмэ, псо-
ри зэхэту 700-м ноблагъэ. 
Зэрытлъагъущи, зы цIыхум 
дежкIэ ар лэжьыгъэ мащIэ-
къым. 

Ди щIыналъэм и мыза-
къуэу, нэгъуэщI щIыпIэхэми 
пщIэ щиIащ Ержыб Аслъэн 
бгъэдэлъа щIэныгъэшхуэм. 
1980 гъэм къыщыщIэдзауэ 
2006 гъэ пщIондэ ар лэжьащ 
УФ-м Егъэджэныгъэмрэ щIэ-
ныгъэмкIэ и министерствэм и 
нэIэм щIэту лажьэ, Лъэпкъ 
IуэхухэмкIэ щIэныгъэ-къэху-
такIуэ институту Москва 
дэтым Къэбэрдей-Балъкъэ-
рым щиIэ къудамэм и уна-
фэщIу. Апхуэдэу щытащ Егъэ-
джакIуэхэм я щIэныгъэм щы-
хагъахъуэ щIэныгъэ-къэху-
такIуэ институтым пэщIэдзэ 
егъэджэныгъэмкIэ и кафед-
рэм и доценту. Ержыбыр а Iэ-
натIэхэм щыпэрыта илъэсхэр 
куэдым ягу фIыкIэ къинащ, 
сыту жыпIэмэ къэралпсо ин-
ститутым и апхуэдэ къуда-
мэхэм я нэхъыфIхэм халъытэ 
хъуат Къэбэрдей-Балъкъэр 
къудамэр. Къэхъуакъым абы 
къыпэщыта къалэнхэр щIыхь 
пылъу щимыгъэзэщIа. Ап-
хуэдэу зыужьыныгъэ игъуэ-
тащ а лъэхъэнэм ар зэпхауэ 
щыта кафедрэми. Ар жы-
джэру икIи зэфIэкI иIэу хэлэ-
жьыхьащ адыгэбзэмрэ лите-
ратурэмрэ, урысыбзэмрэ ли-
тературэмрэ зэрырагъэдж 
тхылъхэр (ахэр япэм Налшык 
къыщыдэкIыу щытащ) егъэ-
фIэкIуэным, зэрырагъаджэ 
планхэр, школ программэхэр 
зэхэлъхьэным, нэрылъагъу 
пособиехэр къыдэгъэкIыным, 
адыгэбзэмрэ литературэмкIэ 
школ кабинетхэр зыхуей-
зыхуэфIхэмкIэ къызэгъэ пэ-
щыным. Аслъэнщ къыхэ-
зылъхьари пхызыгъэкIари 
анэдэлъхубзэ езыгъэджхэм я 
улахуэм процент 15-кIэ хэгъэ-
хъуэныр, апхуэдэуи егъэ-
джэкIэм (методикэм) теухуа 
тхылъхэр къызэращэхун 
ахъшэ сом 200 мазэ къэс 
егъэджакIуэхэм хухахы-        
ныр. 

Адыгэбзэмрэ литерату-
рэмрэ курыт школхэм ще-
гъэджын Iуэхугъуэхэм ехьэлIа 
лэжьыгъэ нэхъыбэ, нэхъыфI, 
нэхъ щхьэпэ зылэжьа ди ав-
тор нэхъыжьхэм икIи нэхъ 

пажэхэм ящыщщ Ержыбыр. 
Ар фIыуэ зыцIыхуу щытахэм, 
лэжьэгъуу, гъунэгъуу, ныб-
жьэгъуу иIахэм ноби жаIэ Ас-
лъэн гумызагъэу икIи 
лэжьэрейуэ зэрыщытар, 
зыпэрыт IэнатIэм хуэфащэ 
дыдэу, цIыху пэжу, гуащIа-
фIэу, псэ хьэлэлу абы 
зэрыпэрытар. Нобэ илэжьып-
хъэ сыт хуэдэ Iуэхугъуэри зэи 
пщэдейрей махуэм игъэIэп-
хъуэртэкъым щхьэх жыхуэпIэр 
зымыщIэ а псэ къабзэм. 
Апхуэдэ хьэлыфIхэр дэри, 
адыгэ газетым щылажьэхэм, 
куэдрэ дэтлъэгъуат а нэхъы-
жьыфIым. Езэш имыIэу ар 
щIэх-щIэхыурэ къытхуэкIуэрт, 
ди тхакIуэхэм я художествен-
нэ IэдакъэщIэкIхэм, ди лите-
ратурэм игъуэта зыужьыны-
гъэм теухуа тхыгъэщIэ куп-
щIафIэхэр иIыгъыу, зыгъэ-
пIейтей нэгъуэщI Iуэхугъэхэм 
ехьэлIа и гупсысэхэр къыт-
хуиIуатэу. 

- Сэ мыхьэнэ гуэрхэр зиIэ 
Iуэху щхьэпэхэр злэжьамэ, ар 
зи фIыщIэр си къуэш нэхъыжь 
СулътIанщ, гъащIэ гъуэгум 
сызыщрихьэлIа, сызыдэлэ-
жьа цIыху щэджащэхэу, 
лэжьакIуэ гъуэзэджэхэу Уэр-
сей Фаинэ, Бэджрэт Лолэ, 
КIэш Евгение, Багъ Николай, 
Джаурджий ХьэтIыкъэ, Дза-
сэжь Хьэсанш, ЖьэкIэмыхъу 
Хьэжысмел, КIэрэф Мухьэ-
мэд, Темрокъуэ Индэрбий, 
Шэшэн Щамил сымэщ. Сэ 
абыхэм я фэеплъым си щхьэр 
яхузогъэщхъ, - жиIэрт Аслъэн, 
къикIуа и гъащIэ гъуэгум 
щриплъэжкIэ. - ЖыпIэнура-
мэ, цIыхуфIхэмкIэ, акъылы-
фIэ хэмкIэ, зэхэщIыкI куу 
зиIэхэмкIэ Тхьэр си гъащIэм 
куэдрэ къыщысхуэупсащ сэ…

 Зи гугъу ищIу щыта цIыху 
акъылыфIэхэм, псэ къабзэ-
хэм я щапхъэт езы Ержыб ри. 
ЗэфIиха Iуэху щхьэпэ куэдкIэ 
егъэджакIуэхэми зы цIыхуу 
щыта куэдми я гум къи нащ 
ар. Сыт хуэдэ IэнатIэ Iутами, 
ар егъэфIэкIуэным, адэкIи зе-
гъэужьыным зэфIэ кIыу иIэр, 
щIэныгъэу бгъэдэ лъыр ири-
хьэлIэущ Аслъэн зэрылэжьар. 
А псори къалъытэу, Ержыбыр 
мызэ-мытIэу ягъэпэжащ къэ-
рал дамыгъэхэмкIэ, фIыщIэ, 
щытхъу тхылъхэмкIэ. Апхуэ-
дэхэщ, къапщтэмэ, «ЩIыхьым 
и дамыгъэ» орденыр, медал-
хэр, нэгъуэщI гулъытэхэри. 

2016 гъэм и фокIадэ мазэм 
дунейм ехыжащ Ержыб Ас-
лъэн, щIэныгъэлI цIэрыIуэр, 
егъэджакIуэ Iэзэр, хэкупсэ 
нэсыр. Адыгэм, лъэпкъ 
егъэджэныгъэм и зыужьыны-
гъэм папщIэ илэжьа псори 
псапэу игъуэтыжауэ Тхьэм 
къыщIигъэкI! 

ЖЫЛАСЭ  Маритэ.

Щэнхабзэм и лэжьакIуэ 
цIэрыIуэ, КъБКъУ-м и «Кал-
листо» къафэ театрым и 
къызэгъэпэщакIуэ, Къэбэр-
дей-Балъкъэр Республикэм 
щэнхабзэмкIэ щIыхь зиIэ и 
лэжьакIуэ Романихинэ 
Иринэ Лев и пхъур дунейм 
ехыжащ. 

Романихинэ Иринэ Лев и пхъур
Иринэ и унафэм щIэту 

«Каллисто» гупыр хъуащ ща-
пхъэ зытрах къэфакIуэ школ 
ахъырзэман. Утыкушхуэм 
дахэу зэритынум абы и деж 
зыщыхуагъэсащ щIалэрэ 
пщащэу пщIы бжыгъэхэм. 
Ди республикэм и мыза-
къуэу гъунэгъу щIыналъэхэ-
ми хэIущIыIу щыхъуащ абы и 
зэфIэкIыр.  

Зыпэрыт Iуэхум сыт и 
лъэныкъуэкIи хуэIэижь, абы 
гукъыдэж хузиIэ, сабийхэр 
фIыуэ зылъагъу цIыхут Ро-
манихинэр. Дахагъэр псэ- 
кIэ зыхищIэрти, къэзыухъу-
реихь цIыхухэри къыхури-
джэрт апхуэдэу щытыну, а 
зэчийм хуигъасэрт. Абы и 
чэнджэщхэм я фIыгъэкIэ и 
гъэсэнхэм ящыщ куэдым 
 гъуазджэм хуэфащэ увыпIэ 
щаубыдащ, гъащIэм лъэ 
быдэкIэ хэуващ. 

Къыпхуэмылъытэн хуэдиз 

хэлъхьэныгъэ хуищIащ Ири-
нэ республикэм и къафэ 
 гъуазджэм. 

Абы и лIэныгъэр Къэбэр-
дей-Балъкъэ рым и щэнхаб-
зэм дежкIэ хэщIыныгъэш-
хуэщ. Ар гущIыхьэ зыщы-    
хъуар и благъэ-Iыхьлыхэм я   
закъуэкъым, дэ тщыщ дэт  хэ-
нэм и дежкIи гуауэщ. И 
гъэсэнхэм, абыхэм я адэ-
анэхэм, къы дэлэжьахэм я 
гум ар къинэнущ цIыху гуа-
щIафIэу, жы джэру, гъащIэм 
хуэнэхъуеин шэу, Iуэхум нэсу 
хэзыщIы кIыу. 

Къэбэрдей-Балъкъэрым и 
щэнхабзэм хэмыгъуэщэжын 
лъэужь къыхэзына Романи-
хинэ Иринэ и благъэхэмрэ 
Iыхьлыхэмрэ дахуогузавэ. Ар 
дэ зэи тщыгъупщэнукъым.

 
Къэбэрдей-Ба лъкъэр 

Рес публикэм Щэнхабзэм-
кIэ и министерствэ.

Зеубгъу  волонтёр  зэщIэхъееныгъэм  

УФСБ-м  къет

АкъылыфIэт, гумызагъэт

УФ-м Къэрал кIуэцI IуэхухэмкIэ и 
министерствэм ди республикэм и 
Шэджэм щIыналъэм щиIэ къуда-
мэм и ветеранхэр мы зэманым щи-
тIым щIегъу. Абыхэм ящыщщ 1998 
гъэм къулыкъум пэрыкIыжа, мили-
цэм и подполковник Нэзрэн Му хьэ-
мэд Исмэхьил и къуэр. 

Мухьэмэд Шэджэм Езанэ къуажэм 
1950 гъэм къыщалъхуащ. И адэ 
Исмэхьил Хэку зауэшхуэм хэтащ, абы 
ныкъуэдыкъуагъэ хихащ. И анэ Тан- 
зилэ ныбжьыщIэ цIыкIуу щIидзэри, 
колхоз губгъуэм итащ, лэжьыгъэм и 
ветеранщ. 

МВД-м зэрыхэта илъэс 26-м щыщу и 
нэхъыбэм Нэзрэныр гъуэгум шына-  
гъуэншагъэр къыщызэгъэпэщын Iэ-
натIэм и къару емыблэжу щылэжьащ.
Абы щыхэта илъэсхэм къыхуэщхьэ-
пащ зэрысабийрэ и адэ-анэм къы-
халъ хьа хьэл-щэнхэм ящыщу нэ-
хъыжьхэм пщIэ яхуэщIыныр, пэжыр и 
гъуазэу щытыныр, нэгъуэщI хэри. 

1989 гъэм Нэзрэным курыт еджа-
пIэр къиухащ. А гъэ дыдэм дзэ комис-
сариатым игъакIуэри, Налшык дэт 
 автошколэм щеджащ. Ар къиуха 
нэужь дзэм къулыкъу щищIэну ира-
джэри, Венгрием щрихьэкIащ. 

Мухьэмэд 1971 гъэм армэр къиухри, 
щалъхуа къуажэм къигъэзэжащ. А гъэ 
дыдэм абы автослесару лэжьэн 
щыщIидзащ Шэджэм щIыналъэм 
мэкъу мэш хозяйствэмкIэ и техникэр 
зыдэт пщIантIэм.

И къуэш нэхъыжь Хьэсэнбий а лъэ-
хъэнэм милицэм хэтт, Налшык и 
Брамтэ (Вольнэ аул) хьэблэм участко-
вэ нэхъыжьу щылажьэрт. Аращ 
Мухьэмэд тезыгъэгушхуар езыми ми-
лицэм къулыкъу щрихьэкIыным икIи 
КъБР-м и къэрал автоинспекцэм хо-
хьэ. Зэрылажьэм хуэдэурэ, Тэрч 
мэкъу мэш техникумыр ехъулIэны-
гъэкIэ къеух. 

ЩIалэ емызэшыжыр зыпэрыт Iэна-
тIэм игури и псэри етауэ зэрылажьэм 
гу къылъамытэу къэнакъым. 1980 
гъэм Москва къыщызэрагъэпэща 
Олимпиадэр екIуэкIыху, гъуэгум шы-
нагъуэ къыщымыгъэхъуным кIэлъы-
плъахэм яхэтащ ар  икIи а къалэ ным 
хьэлэлу зэрыбгъэдэтам папщIэ, ми-
лицэм и лейтенант цIэр къыхуагъэ-
фэщауэ, «Жылагъуэм зэ пIэзэры-
тыныгъэ щыгъэIэным зэ ры телэ -    
жьам папщIэ» медалри къратауэ 
 щытащ. 

1982 гъэм Мухьэмэд и IэнатIэкIэ дра-
гъэкIуеящ. Абы къыхуагъэфэщащ 
Налшык къалэм и Октябрь РОВД-м и 
къэрал автоинспектор нэхъыщхьэ     
къулыкъур. Лэжьыгъэ мытыншым 
зэрыпэрыту, Нэзрэныр Къэбэрдей-

Балъкъэр мэкъумэш институтым 
щоджэ икIи ар 1984 гъэм къеух, «ин-
женер-механик» IэщIагъэр иIэу. 

Куэд дэмыкIыу ягъэув Къэрал кIуэцI 
IуэхухэмкIэ министерствэм Налшык 
къалэм щиIэ къудамэм и ГАИ IэнатIэм 
и унафэщIу. Мазэ бжыгъэ нэхъ 
дэмыкIыу абы къыхуагъэфащэ мили-
цэм и подполковник цIэр. ИкIи а               
къулыкъур абы зэрихьащ пенсэм 
тIысыжыху.

И лэжьыгъэфIым къыпэкIуэу, Нэз-
рэным къратащ «Жылагъуэм зэпIэ-
зэрытыныгъэ щыгъэIэным зэры-
телэжьам папщIэ», «УФ-м и МВД-р 
илъэс 200 зэрырикъум и щIыхькIэ», 
«Лэжьыгъэм и ветеран» медалхэр, 
«Милицэм и лэжьакIуэ пажэ» 
бгъэхэIур, КъБР-м и МВД-м и фIыщIэ 
тхылъхэр. 

Нэзрэныр пенсэ кIуами, Iуэхуншэу 
щысакъым. Ар япэщIыкIэ щылэжьащ 
цIыхухэр къезышэкI транспортыр 
щаIыгъ IуэхущIапIэхэм ящыщ зым 
шынагъуэ щымыгъэIэнымкIэ и Iэна-
тIэм. Мы зэманым МВД-м и ветеран 
зэгухьэныгъэу Шэджэм щIыналъэм 
щыIэм хэтщ, абы иригъэкIуэкI Iуэху-
хэм жыджэрагъ къыщигъэлъа-гъуэу. 
Мухьэмэд и ныбжьыр илъэс 75-рэ 
зэрыхъумрэ зэщхьэгъусэхэр зэ рызэ-
дэпсэурэ илъэс 50 зэрыри къуам рэ 
иджыблагъэ Iэтауэ хуагъэлъэпIащ и 
Iыхьлыхэмрэ МВД-м и ветеранхэм-  
рэ. 

Абырэ и щхьэгъусэ Сарэрэ быниплI 
зэдапIащ, ахэр зыхуей хуа гъэзэщ, гъа-
щIэм лъэ быдэкIэ хагъэуващ. До-
хъуэхъу я къуэрылъху-пхъурылъхухэм 
я гуфIэ гъуэ ялъагъуу куэдрэ псэуну! 

КЪАНКЪУЛ  Раисэ. 

Ислъамым
и нур
ПлIанэпэр зыгъэхьэзырар

ЧЭРИМ Марианнэщ

ШыщхьэуIум и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

03.23 
03.24 
03.26 
03.27 
03.29 
03.30 
03.32 
03.33 
03.34 
03.35 
03.36 
03.37 
03.39 
03.40 
03.41 
03.42 
03.43 
03.44 
03.45 
03.46 
03.47 
03.49 
03.50 
03.51 
03.52 
03.53 
03.54 
03.55 
03.56 
03.58 
03.59

Шэджа-
гъуэр

12.22 
12.22 
12.22 
12.22 
12.22 
12.22 
12.22 
12.21 
12.21 
12.21 
12.21 
12.21 
12.21 
12.20 
12.20 
12.20 
12.20 
12.20 
12.19 
12.19 
12.19 
12.19 
12.18 
12.18 
12.18 
12.17 
12.17 
12.17 
12.17 
12.16 
12.16

04.55 
04.56 
04.58 
04.59 
05.00 
05.01 
05.02 
05.03 
05.04 
05.05 
05.06 
05.07 
05.09 
05.10 
05.11 
05.12 
05.13 
05.14 
05.15 
05.16 
05.17 
05.19 
05.20 
05.21 
05.22 
05.23 
05.24 
05.25 
05.26 
05.28 
05.29

Ичын-
дыр

16.18 
16.18 
16.17 
16.17 
16.16 
16.15 
16.15 
16.14 
16.14 
16.13 
16.12 
16.12 
16.11 
16.10 
16.09 
16.09 
16.08 
16.07 
16.06 
16.05 
16.05 
16.04 
16.03 
16.02 
16.01 
16.00 
15.59 
15.58 
15.57 
15.56 
15.55

19.31 
19.29 
19.28 
19.27 
19.26 
19.24 
19.23 
19.21 
19.20 
19.19 
19.17 
19.16 
19.14 
19.13 
19.11 
19.10 
19.08 
19.07 
19.05 
19.03 
19.02 
19.00 
18.58 
18.57 
18.55 
18.53 
18.52 
18.50 
18.48 
18.47 
18.45

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт
31, тхьэмахуэ

21.21 
21.19 
21.18 
21.17 
21.16 
21.14 
21.13 
21.11 
21.10 
21.09 
21.07 
21.06 
21.04 
21.03 
21.01 
21.00 
20.58 
20.56 
20.54 
20.52 
20.50 
20.48 
20.46 
20.44 
20.42 
20.40 
20.38 
20.36 
20.34 
20.32 
20.30

«Сэ абы нэхърэ сынэхъыфIщ» гупсысэр 
кIуэдыжыпIэ зыхуэхъуа шейтIаным и 
ныпым щIэт хуэдэщ шыIэныгъэм и бий 
иджырей лъэхъэнэр. Ауэ щыхъукIэ,      
япэ ита ди лъэпкъэгъухэр зылъэгъуахэм 
къыхагъэщырт абыхэм нэм зыкъыфIа-
гъэнэн хьэл далъагъуу зэрыщымытар. 
ЗыгъэпIииным цIыхум и фIэщхъуныгъэр 
зэрыримыгъэфIакIуэм теухуащ шэрихьэт 
щIэныгъэхэмкIэ доктор Щхьэныкъуэ 
 Анзор и хъутIбэри. 

«АЛЛАХЬУ Тэхьалам къытхуищIахэм, 
фIыгъуэуи къыдбгъэдилъхьахэм де-
гупсысыжмэ, Абы фIыщIэ хуэдмыщIынкIэ, 
щытхъуи къыхуэдмыхьынкIэ Iэмал иIэ-
къым. ФIыгъуэхэр Iэджэуи зэхедзыж, ауэ 
абыхэм нэхъ ин дыдэу яхэтыр мы дин да-
хэм уи гур къыхузэIуихынырщ, абы иужькIэ 
а диным ухуэпэжу мы дунейм утри-
гъэтынырщ. ГъащIэм зыгуэр щхьэкIэ уи 
щхьэр щыпIэт, зыгуэркIэ зыбгъэщIагъуэ 
щыхъуххэнумэ, ар фIэщхъуныгъэ дахэ 
зэрыпхэлъырщ. Ауэ апхуэдэ насып зритам 
зэи зигъэщIэгъуэнукъыми, зыхэIэтыкIыныр 
цIыху мыгъэсахэм я хьэлу къонэж.

Мылъку зиIэм мылъкуншэр ауан ищIыныр, 
къулыкъу зыбгъэдэлъым цIыху къызэры-
гуэкIыр зримыпэсыныр къызыхэкIыр 
цIыхум и акъылыр зэрыкIэщIырщ, жыжьи 
зэрымыгупсысэрщ, сыт щхьэкIэ жыпIэмэ, 
мылъкури къулыкъури чэзущ икIи къакIуэ-
кIуэжщ. Бегъымбар лъапIэу щэлатымрэ 
сэламымрэ зэхам жэнэт Iыхьлы хъунухэм 
ятеухуауэ жиIэгъащ: «Ар тегушхуэгъуафIэ 
ящI, япэ къэс къарууншэрщ, Алыхьталэм 
лъэIукIэ зыхуигъазэмэ, къыхуимыщIэнкIэ 
Iэмал имыIэу». Жэхьэнмэ Iыхьлыхэм ятеу-
хуауи мыр жиIащ: «Ар дэтхэнэрей цIыху 
пхъашэжьрэ нэпсеижьу пагэныгъэ 
зыхэлъырщ!»

Ахърэтым ипэ къихуэуи, дунеягъэкIи 
зыщIыпIэ нэхъ нэсыр зызыгъэпIийхэра-
къым, атIэ зи щхьэ ехьэхауэ, Iуэху дахэ 
зыщIэу мы дунейм тетхэращ. Езыхэр 
дымылъэгъуами, я хъыбар куэдрэ зэхэтхыу, 
я цIэр куэдрэ жытIэу, я тхылъхэми деджэу. 
Езыхэр нобэ мыпсэужми, псэум хуэдэу 
къытхэту, сыту пIэрэт абыхэм я Iуэхум 
щэхуу хэлъыр, жытIэу, дызэупщIыжу. 
ЩIэныгъэ зыбгъэдэлъа куэдым я цIэр 
тхыдэм хэгъуэщэжащ, я тхылъхэри щIым 
щIэкIуэдэжащ, ауэ абыхэм я щIэныгъэр 
мыкIуэдыжу цIыхум къахуэнащ, я цIэри 
ящымыгъупщэжу я жьэм къыжьэдэнащ. 
Абы зы щэху гуэр хэлъщ.

Ибн Iэл-Мубарэк жеIэ: «Малик хуэдэу зи 
пщIэр лъагэ хъуа цIыху слъэгъуакъым сэ. 
Къапщтэмэ, и псапэ нэмэзкIи и псапэ 
нэщIкIи адрейхэм къахэщыртэкъым ар. Зы 
щэху гуэр и Iуэхум хэмылъамэ, сщIэркъым 
зыхуэсхьынур».

Сыт-тIэ а щэхум къикIыр? Алыхьым нэхъ 
ещIэри, щэхуу апхуэдэ цIыхухэм ябгъэдэ-
лъар: Езы Алыхьым фIэкIа къадимыщIэу, 
я гур къабзэу IуэхуфIхэр зэралэжьарщ, Абы 
къаритыжыну псапэм фIэкIа щымыгугъыу 
Iуэхум зэрыбгъэдыхьахэрщ. Пэжращи, 
цIыхум и гум и къабзагъым куэд иIыгъщ. 
ЦIыхур Алыхьым дежкIэ лъапIэ щызыщIри 
Абы и пащхьэм щызыгъэпудри и гум 
илъырщ. ЦIыхухэр уэ къэбгъэлъагъуэм теу-
хуауэ къыбдекIуэкIмэ, Алыхьыр къызэрыб-
декIуэкIыр цIыхум ямылъагъуу уи гумкIэ 
бгъэв гупсысэхэрщ. НеткIэ дызэджэри 
аращ. Абы и мыхьэнэр икъукIэ зэрыиным 
къыхэкIкIэ, щIэныгъэлI куэдым я тхылъым 
пэублэу хуащIар Нетым ехьэлIауэ къэкIуа 
хьэдисырщ. Бегъымбар лъапIэу щэлатымрэ 
сэламымрэ зэхар дэр щхьэкIэ нэхъыбэ 
дыдэу щIэгузэвар фэрыщIагъым и Iуэхурт, 
«ширк цIыкIу» зыфIащари арат: «ЦIыхухэм 
ялэжьам пэкIуэр ягъуэтыжа нэужь, Алыхь 
Лъэщу Лъагэм фэрыщIагъ зыхэлъахэм за-
хуигъэзэнурэ жиIэнущ:  «ДунеягъэкIэ 
зызыхуэвгъэфэрыщIахэм я деж фыкIуи, зы-
гуэр къыватыжыфмэ,  феплъ!»

Дэтхэнэ зыри дызэупщIыжын хуейщ 
мыпхуэдэу: уа мы злэжьым зыгуэр къикIыу 
пIэрэ? Уа мы си лэжьыгъэм фэрыщIагъ 
гуэр хэмылъу пIэрэ? Уа мыр къабылу 
 сIахыну хьэмэрэ си нэгум кърадзэжыну 
пIэрэ? Абы нэхърэ нэхъ насыпыншагъэ 
щыIэ: цIыхум нэмэзкIи, нэщIкIи, сэдэкъэкIи 
гугъу зригъэхьауэ, и гъащIэ псоми «мус-
лъымэнышхуэу дунейм тетащ» зыхужаIэхэм 
хуэдэу псэуауэ, ауэ и лэжьыгъэр псори 
фэрыщIагъыу зэхэлъу, цIыхум я фIыщIэ 
къилъыхъуэуи дунейм тетауэ къыщIи-
дзыжыну.

ЦIыхур и акъылкIэ е и щIэныгъэкIэ зэрыт-
хьэмыщкIэращ ар къызыхэкIыр. Армыра-
мэ, абы ищIэу хъуар Алыхьым и цIэкIэ гу 
къабзэу щищIэм деж, щытхъури фIыщIэри 
цIыхухэм я жьэм Алыхьым къыжьэделъхьэ. 
Алыхьым хуэгъэзаращ къэнэжынур, адрей-
хэр псори кIуэдыжынущ е цIыхум и щхьэ 
къихуэжынущ. Алыхьым нэхъыфIкIэ 
дыщывгъэгугъ дэтхэнэ зыри! Ди гур 
Алыхьым тхуиугъэкъабзэ, дифI зыхэлъми 
ди гупсысэр хуиушэ, дунеягъэкIи АхърэткIи 
фIыгъуэр къыдбгъэдилъхьэ!»

ФэрыщIагъ узыфэ

ХьэтIохъущыкъуей къуажэм и Iимам 
Iэщэ Руслан и хъутIбэм щытепсэ-
лъыхьащ цIыхум адэ-анэм яхуиIэн хуей 
лъагъуныгъэмрэ абыхэм яхуищIыпхъэ 
гулъытэмрэ. И макъым хуабжьу зыщIри-
гъэIэтыпхъэ щхьэусыгъуэ зэрыщыIэр 
наIуэу, Iимамыр яхуошхыдэ къэзылъ-
хуахэм яхуэгущIыIэхэм, ахэр щаIэщIэ-
кIыну махуэм и дыджагъыр я нэгум 
къыщIигъэхьэу. Гум щIыхьэ хъутIбэм 
интернетыр зэлъищIысащ, ар зэхэзымы-
хахэр Iимамым и псалъэ Iущхэм хэдмы-
гъэкIыжын, жиIахэри тхылъымпIэм 
 едгъэхъумэн папщIэ, къытыдодзэ. 

- УИ АНЭР е уи адэр псэужу щытмэ, 
абы нэхърэ нэхъ фIыгъуэ уэ мы дуней 
щыбгъуэтынукъым. Щхьэ ар къыв-
гурымыIуэрэ, си къуэш лъапIэхэ? УиIэу 
илъэпкъар щIэптынт, уи анэр зэ къыпхуэ-
гуфIэн щхьэкIэ, ар пфIэкIуэдмэ. Языны-
къуэ ди къуэшхэм я анэм телефоныр 
къыхуагъаджэу щытмэ, ирырагъэдз. 
 Плъагъурэ, и ныбжьэгъу гуэрым и гъусэ-
щи, зыхуигъэфащэркъым епсэлъэну, суб-
хьанэллахь! Аллахьу Акбар! И щхьэм еуэн 
хуейщ апхуэдэ къуэшым, субхьанэллахь! 
И щхьэр пыудын хуейщ апхуэдэ къуэшым! 
Уи адэм къыпхуищIауэ, къопсэлъэну 
 хуейуэ, уэ ар иребгъэдзыжу! Уи анэм 
къыпхуищIауэ, зэпыбуду! Аллахьу Акбар! 
Узыбгъэдэтра нэхъапэр? Узигъусэра нэ-
хъапэр, хьэмэ уи анэ укъэзылъхуара? 
 МазибгъукIэ и ныбэм уилъу укърихьэкIащ 
уэ абы. МазибгъукIэ гугъу ебгъэхьащ, 
шхыным игу хуэмыкIуэжрэ къэжьыкхъуу, 
и жейр фIэкIуэдауэ! Зы мазэ укърахьэкIа 
адэ-анэм апхуэдэу защIыхуэпщI ныб-
жьэгъухэм? Зы махуэ, зы сыхьэт, зы да-
къикъэ укърахьэкIа?! Субхьанэллахь! Сыт 
хуэдэ лъагъуныгъэ итIанэ узытепсэ-
лъыхьыр, уи анэм е уи адэм апхуэдэу 
зыхуэпщIауэ? Уэллахьи, биллахьи! Ахэр 
иджыпсту псэущ, фи адэ-анэр иджыри 

фиIэщи аращ фэ ар къыщIывгурымыIуэр. 
Уэ биллахьи, тэллахьи! Ахэр дунейм ехы-
жа нэужь, фыхущIегъуэжынум! ФыхущIе-
гъуэжынущ, субхьанэллахь! Машинэ уиIэ-
ми, унэ-лъапсэ уиIэми, уи адэм зы да-
къикъэ закъуэ убгъэдэсын щхьэкIэ, уи 
анэм зы IэплIэ закъуэ хуэпщIын щхьэкIэ, 
сытри щIэптынущ абы щыгъуэм. Зыри 
къэбгъэнэнутэкъым, зы кIэпIейкIи ухуеи-
жынукъым, абыхэм я зы гуфIэкIэ закъуэ 
плъагъун, «си къуэ» жаIэу, ахэр зэ за къуэ 
къыптелъэщIыхьын щхьэкIэ. 

Фыздэгупсысэр дэнэ, си къуэшхэ? 
 Фхъумэ фи адэхэр, фхъумэ фи анэхэр. 
Быдэу фубыд ахэр, быдэу фIыгъ. Уэлла-
хьи, къэсынущ ахэр фыщимыIэжыну зэ-
маныр. Я макъыр, нэгъуэщI мыхъуми, зэ 
закъуэ телефоным къиIукIыным фы-
щыхуеижыну махуэр къэсынущ. Мы ду-
нейр кIыфI къыптехъуэнущ. Абыхэм 
пщхьэщахымрэ ахэр къызэрыпху-
щытымрэ къыщыпщIэнур ахэр ущи-
мыIэжым дежщ. 

Iимамым и хъутIбэм и усэ шэрыуэм -  
кIэ поджэж Бемырзэ Мухьэдин и усэр: 

* * *
Я анэр быным щамыдэж зэман,
Я адэм къуэхэр щыхуилъыж

 лъэхъэнэ,
Ей зэман гугъу, зэман къуапэтемэн,
Ди япэкIэ иджыри сыт бгъэхъэнур?
Iыхьлыгъэм и IэфIагъым ебэкъуам
КIухьэн зыгуэрым фIэщ щIыгъуейщ

 хуиIэну,
Абыхэм я Тхьэр бохъшэ быдэу

 къуарщ,
Я ахъшэ тхылъырщ ахэм я КъурIэныр.
Зы щIыпIэм цIыхур щызэщехур лым,
НэгъуэщIым щыщIобэгыр щIакхъуэ

 бзыгъэм -
ЦIыху цIыкIур гъейм зыгуэрурэ

 къелынт,
ДэмыкIуэдыжмэ ар ныбэизыгъэм.

«ПСАПЭР псапэ хъун 
 папщIэ, Iуэхугъуищ дыщIы-
гъупхъэщ, - жиIэрт Алыхьыр 
арэзы зыхуэхъун Джэхьфэр. 
- Ар, япэрауэ, уэ езым мы-
хьэнэшхуэ зимыIэ гуэру 
къыпщыхъун хуейщ. ЕтIуа-
нэрауэ, Iуэхур убзыщIып-
хъэщ. Ещанэрауэ, ар зэ-
рыхъу кIэ нэхъ псынщIэу 
зэрызэфIэбгъэкIынум и 
ужь ит».

Тхьэр арэзы зыхуэхъунум 
жиIахэм щыщу: 

- Гуэныхь къэпхьамэ, 
Алыхьым ар къыпхуигъэ-
гъуну узэрифIэщкIэ елъэIу, 
сыту жыпIэмэ, гуэныхьхэр 
цIыхур иджыри дунейм 
къытемыхьэ щIыкIэ, и на-
тIэм къратхащ. Тобэ къэ-
хьыжынкIэ ерыщу щыт. 

- ПцIыупсым лIы хьэл 
дэплъагъунукъым, фы-
гъуэнэдым и псэм зигъэ-
псэхуркъым, нэпсейм ныб-
жьэгъугъэрэ лъагъуны-
гъэрэ хуэщкъым, бэшэчагъ 
зыхэмылъыр къуэшыншэ 
хъунущ, хьэлыншэм пщIэ 
иIэкъым.

- Алыхьталэм имыдэр 
умы щIэ, и унафэр гъэза-
щIи, и пщылI пэж ухъунщ. 
Алыхьым къуитамкIэ арэзы 
ухъумэ, муслъымэн нэс 
къыпхэкIынщ. 

- МыхъумыщIэм уримы-
гъусэ, и мыхъумыщIагъэм 

уздыхишэнущ. 
- ЦIыху Iей зыгъэныбжьэ-

гъур зэи муслъымэныфI 
хъунукъым. БжэщхьэIу 
дзыхьщIыгъуэджэм теувам 
(зыкIэлъымыкIуапхъэм 
кIэлъыкIуам - Ч. М.) гурыщ-
хъуэ Iей къыхуащIынущ. И 
бзэгур зыхуэмыубыдыр 
щIегъуэжынущ. 

- И шхыным хуэнэпсейм 
тобэ кърехьыж. 

- Хьэпшып гуэр и щхьэм 
къыхуигъэнэн хуэдизу 
 ехъуэпса цIыхум Алыхьым 
мы псалъэхэмкIэ зыхуре-
гъазэ: «Сыту дахэ Алыхьым 
и IэщIагъэр! Зыми къарурэ 
лъэкIыныгъэрэ иIэкъым, 
Алыхьталэм фIэкIа». 

- ДинкIэ уи къуэшым  уигу 
щызыгъэкI гуэр ищIауэ 
къыпхуаIуэтэжу щытми, ар 
захуэу къыщIэзыгъэкIыж 
щхьэусыгъуэ 70 къыхуэгъуэ-
тыф. Умыгъуэтмэ, мыр 
жыIэ: «Сэ сымыщIэми, 
Алыхьым ещIэ абы ап-
хуэдэу щIищIар». 

Джэхьфэр и тхьэлъэIухэм 
ящыщ: 

- Я Алыхь! Уэ сыпхуэ жы-
IэщIэн пщIэр къыслъы-
гъэс, уэ сыномыдэIуэн хьэл 
къысхэплъхьэу, сумыгъэ-
пуд. Ди Тхьэ! Сэ укъысхуэ-
жумарту ерыскъы къы-
щызэптым щыгъуэ, узыху-
щысхьа цIыхум ептам хуэ-
диз ерыскъы къызэт! 

Джэхьфэр жиIэжа хъы-
бархэм яз: 

«Зэгуэрым Муса бегъым-
барым Алыхьым зыхуигъэ-
защ: «Ялыхь, фIыкIэ фIэкIа 
си цIэ кърамыIуэу сыщI!» 
Алыхьу Лъагэрэ ЛъапIэм 
жэуап къритащ: «Си щхьэм 
сыхуэупсэжакъым апхуэ-
дэкIэ».

Зэгуэрым Бегъымбар 
лъа пIэу щэ латымрэ сэла-
мымрэ зэхам и деж цIыху 
гуэр къэкIуащ, и гъусэу Iэп-
хъуэу, Алыхь талэм папщIэ 
гугъу зригъэхьын мурад 
иIэу. 

- Уи адэр е уи анэр псэу? 
- къеупщIащ абы ЛIыкIуэ 
лъапIэу щэлатымрэ сэла-
мымрэ зэхар. 

- ТIури псэущ. 
- Алыхьым и деж псапэ 

къыщыпхьыну ухуейуэ ара? 
- Арат. 
- НтIэ, уи адэ-анэм я деж 

гъэзэжи, абыхэм фIыуэ 
яхущыт, - жриIащ щIалэм 
 Бегъымбар лъапIэу щэла-
тымрэ сэламымрэ зэхам. 

 Йеменым щыщ щIалэ 
гуэрым и анэр и щIыбыкум 
ису Мэккэ нэс ихьат. Чабэм 
деж абы Алыхьыр арэзы 
зыхуэхъун хъалиф Умар 
къыщыхуэзащ. 

- Си анэм и щIыхуэр 
иджы стекIыжа? - еупщIащ 
хъалифым щIалэр. 

- ПтекIыжакъым. 
- Дауэ? Си щIыбыкум ису 

къэсхьащ, сыхуэпщылIащ, 
схуэпащ, андез щищтэм 
сыдэIэпыкъуащ, зезгъэгъэ-
къэбзащ…

- А псори уэ дунейм 
укъыщытехьэм уи анэм 
къыжьэдэкIа зы щэIу за-
къуэм пэкIуэркъым.

Дунейр кIыфI къыптемыхъуэ щIыкIэ

Щыпкъэм и щIэиныр щIэныгъэщ
Ислъам диным и тхыдэм къыхэлыдыкI цIыху 

цIэрыIуэхэм ящыщщ Алыхьыр арэзы зыхуэхъун 
 хъалиф Iэбу Бэкр ипхъу Асмэ и пхъурылъху, и адэм-
кIэ Iимам Хъусен и къуэпсым екIуэлIэж Щадикъ 
Джэхьфэр. Уи нобэм щумылъагъу цIыху щыпкъэр 
нэхъ IупщIу нэгум къыщIэзыгъэхьэр абы къыжьэдэкIа 
псалъэхэмрэ къызэринэкIа IуэхущIафэхэмрэщ. Ахэр 
зэрызэтехуэр и гум илъ Iиманым и кууагъым и 
щыхьэту къоув.

Абазэхэ щIэныгъэлI Мэрэтыкъуэ Нухь (1847 - 1932 
гъ.гъ.) и Iэдакъэ къыщIэкIа тхыгъэхэр щызэхуэхьэсы-
жа тхылъыр, «Адыгэ тхыдэм и уэздыгъэ нэхухэр» 
зыфIащар, иджыблагъэ Мейкъуапэ къыщыди-
гъэкIащ ЩIэныгъэхэмкIэ Дунейпсо Адыгэ акаде-
мием. Шэрихьэт хабзэхэм фIыуэ щыгъуазэ, мус-
лъымэн диным куууэ хэзыщIыкI щIэныгъэлIыр тет-
хыхьащ къызыхэкIа лъэпкъым и къэунэхукIам.

РЕВОЛЮЦЭМ ипэкIэ адыгэм къича гъуэгуанэ 
хьэлъэр, муслъымэн лъагъуэ нэхум щыпкъэу техьа 
лъэпкъым и тхыдэр хьэрыпыбзэкIэ тхауэ япэ дыдэу ду-
нейм къыщытехьар Къэзан къалэрщ, 1912 гъэм. Иджы, 
илъэси 113-рэ дэкIыжауэ, Москварэ Адыгэ Республи-
кэмрэ я щIэныгъэлIхэм зэрадзэкIа тхылъыр дунейм 
къытехьащ. Псоми ящыгъупщэжа Мэрэтыкъуэ Нухь и 
цIэр кIыфIыгъэм къызэрыхэтэджыкIыжар зи фIыщIэр 
ЩIДАА-м и президент Къанокъуэ Арсенщ. Абы и 
мылъку кIэщ тхылъыр къызэрыдагъэкIар. 

Мэрэтыкъуэ Нухь 1847 гъэм Джэрыкъуей жылэм къы-
щалъхуащ. Абы ал-Азхъар дин еджапIэр къиухащ икIи 
къуажэ ефэндыуэ, Iимаму щытащ. Нухь Кавказ псом 
щыцIэрыIуэт, шэрихьэтым фIыуэ хищIыкIырт, хьэрыпыб-
зэкIэ тхылъхэр итхырт. Арами, адыгэ лъэпкъым ижь-
ижьыж лъандэрэ къыдэгъуэгурыкIуэ мажусий дауэда-
пщэхэмрэ хабзэхэмрэ зэи Iумпэм ищIакъым. Адыгэб-
зэмрэ щэнхабзэмрэ игу-и псэм хэлът. 

Псалъэм папщIэ, дэфтэрхэм къыхагъуэтэжащ Адыгэ 
щIыналъэ судым 1928 гъэм мазаем и 15-м Iэ зытри-
дзауэ щыта Iуэхур. Абы укъипсэлъыкIмэ, Щоджэн щIы-
налъэм хиубыдэ Джэрыкъуей къуажэм и Iэщым уз 
зэрыцIалэ къыхыхьат 1926 гъэм. «ШыщхьэуIу мазэм 
ирихьэлIэу а узым Iэщышхуэу 60-м щIигъу ихьати, 
 къуажэдэсхэм бел яIыгъыу Фарс псы Iуфэм дыхьэри, 
зы махуэм къриубыдэу бжьэпэ лъапэр хуэлэгъупыкъуу 
щIатIыкIащ метри 2 и лъагагъыу, метррэ ныкъуэрэ и 
бгъуагъыу. А дауэдапщэм папщIэ цIыхухэр хуэныкъуэт 
джэду фIыцIэ, жьэгъу гъущI кIапсэ, пыжь къудамэ  гъуа. 
ЗэрыжаIэмкIэ, щIатIыкIа бгъуэнщIагъым и лъэныкъуи-
тIымкIи мафIэ щыщIын хуейт. Ауэ мафIэр зэщIагъэнэн 
папщIэ, мафIэдз къэбгъэсэбэп хъунутэкъым, атIэ пхъэ 
дакъитI зэщахъуэурэ, пасэрейхэм мафIэ зэрыпа 
 гъанэм хуэдэу, зэщIэгъэнапхъэт. БгъуэнщIагъ ихьэпIэм 
деж мащэ къатIщ, джэду фIыцIэр ирагъэтIысхьэри, 
хупцIынэ зэрапщ фалъэр щхьэщаIубэжат. Жьэгу  гъущI 
кIапсэр ихьэпIэм щызэпрашщ, мафIэ ящIри, уз 
зэрыцIалэр къызэфыкIхэри Iэщ узыншэхэри щIатIыкIа 
бгъуэнщIагъым щIахуэри, адрей кIапэмкIэ къыщIа-
гъэкIыжащ. БгъуэнщIагъ икIыпIэм и щхьэм ефэндыр 
(Мэрэтыкъуэ Нухь) тетт, зытебжа псым шыкIэ Iэрамэр 
хищIэурэ, гъуэмбым къикI жэмхэм ятриутхэу», - итщ 
дэфтэрым. 

Муслъымэныгъэмрэ адыгагъэмрэ зэхуэдэу зыхэзэгъа 
щIэныгъэлIым и тхыгъэ нэхъыщхьэр нигъэсауэ хуагъэ-
фащэ 1911 гъэм. НобэкIэ «Адыгэ тхыдэм и уэздыгъэ 
нэхухэр» къыдэкIыгъуэм щыщу тхылъ зыбжанэ щыIэ-
жу хуагъэфащэ тхыдэджхэм. Языхэзыр Къэзан къэрал 
университетым и тхылъ хъумапIэм щIэлъщ, «470 ар» 
бжыгъэм щIэту. Иджыри зы тхылъ щахъумащ Къэбэр-
дей-Балъкъэрым и ЩIэныгъэхутэ институтым. 

Мэрэтыкъуэм и тхыгъэхэм уащыхэплъэкIэ, наIуэ 
 къохъу абы тафсирхэм фIыуэ хищIыкIыу зэрыщытар. 
Псалъэм папщIэ, щIэныгъэлIым куэдрэ къреIуэ 13 - 14 
лIэщIыгъуэхэм псэуа, цIэрыIуэ дыдэуи щымыт хьэ-
дисыдж ал-Хъазин жыхуаIэм и цIэр. КъищынэмыщIа-
уэ, адыгэхэм щхьэхуимытхэр ящэ-къащэхуу зэрыщытам 
щытепсэлъыхькIэ, Мэрэтыкъуэр хьэдисхэми фIыуэ 
зэрыщыгъуазэр уолъагъу. Нухь и тхыгъэхэм къыхегъэщ 
мысыр, щам гупсысакIуэ, тхыдэдж, тхыдэтх, щIэны-
гъэлI, Iимам куэдым я цIэхэр. 

Тхылъым уеджа нэужьщ Мэрэтыкъуэм и Iэда-
къэщIэкIыр итхын папщIэ зэщIигъэхьа литературэр зы-
хуэдизыр къыщыбгурыIуэр - КъурIэнымрэ хьэдисхэмрэ 
къищынэмыщIауэ, абы къехь 20-нэ лIэщIыгъуэм ипэхэм 
псэуа муслъымэн щIэныгъэлI пэрытхэм я псалъэхэр. 
Ал-Азхъар щеджа адыгэ щIалэм щIэныгъэшхуэ зэрыб-
гъэдэлъами, и еджакIуэ нэхъыфI дыдэхэм языхэзу 
зэрыщытами шэч хэлъкъым. Зы тхылъымпIэ кIапэ 
 къимыгъанэу абы щIиджыкIыу щытащ Каир къыщыдэкI 
«ал-Манар»-ри, Истамбыл къыщыдэкI «Гъуазэри». 
Нэрылъагъущ Нухь адыгэ узэщIакIуэ Нэгумэ Шорэ и 
IэдакъэщIэкIхэри гукIэ ищIэу зэрыщытар. 

Нухь ал-Меретуки ал-Чаркаси ал-Кавкази цIэм щIэту 
щIэныгъэм ицIыху Мэрэтыкъуэм и IэдакъэщIэкIхэр 
дэри къытщIэхъуэ щIэблэми дджыну тхурикъуну 
зэхэухуэнащ. ИкIи ар нэхъ Iущ дыдэу адыгэ лъэпкъым 
къыхэтэджыкIахэм языхэзу зэрыщытым уримыпэгэн, и 
тхыгъэхэр дунейм къызэрытехьэжам ущымыгуфIыкIын 
плъэкIыркъым. 

ФЫРЭ  Анфисэ.

ТхылъыщIэ

Илъэси 100-м щIигъукIэ узэIэбэкIыжмэ, иджыри псы 
бжьамийхэр дэни щыщымыIэм, унагъуэхэм псы хуабэрэ 
псы щIыIэрэ пэрыхьэту щамыIэм, псышэ IэщIагъэм мы-
хьэнэшхуэ ирату щытащ. Уеблэмэ, Париж щагъэлъапIэу 
щытащ псышэхэм я махуэ. Псышэу улэжьэнумэ, уи къа-
рур илъын хуейт, еш пщIэ хъунутэкъым. Егъэлеяуэ IэщIа-
гъэ гугъут. 

ПСЫШЭ IэщIагъэр нэхъ пасэрей дыдэхэм ящыщщ. XII 
лIэщIыгъуэм китай сурэтыщIхэм данэм тращIыхьу щытащ 
псышэхэр лажьэу зыщыплъагъу сурэтхэр. Чейхэм псы из 
ящIырти, ахэр псыхъуэм къыдашырт вы зэщIэщIакIэ. Ику ит 
лIэщIыгъуэхэм Тбилиси псышэу щылажьэу щытащ персхэр. 
Марков Е. Л. и «Кавказым теухуа очеркхэр» лэжьыгъэу 1887 
гъэм къыдэкIам щетх псыхьэрэ псышэу Кавказыми персхэр 
щылажьэу щытауэ. 

Африкэм щыпсышэр бзылъхугъэхэмрэ сабийхэмрэт. 
Псыежэхым къыщрагъэхъуа псыр кумбыгъэ иным иту я 
щхьэм трагъэувэрти къахьырт. XIX лIэщIыгъуэм и кIэухым 
Бухар щыIащ псышэхэм я цех. Апхуэдэ лэжьакIуэхэр проф-
союзу зэгухьэрт. IэIэткIэ хаха унафэщIыр кIэлъыплъырт 
цехым щагъэува хабзэхэр гъэзэщIа зэрыхъум, псышэхэм я 
хуитыныгъэри ихъумэрт. УнафэщIым и нэIэ щIигъэтт къа-
лэхэм яшэ псым и къабзагъри. Пасэрей Египетым и псы-
шэхэр икIи курьеру лажьэрт. Псым нэмыщI, хьэпшып гуэр-
хэр цIыхухэм Iэрагъэхьэрт. 

Псышэхэм ахъшэ хъарзынэ къалэжьырт, илъэс зыбжа-
нэкIэ апхуэдэ IэнатIэ пэрытам псэуалъэ тэмэм хузэгъэ пэ-
щырт. А лэжьыгъэм зеппщытын папщIэ мылъку гуэри уиIэн 
хуейт. Шы, гу, чейхэр езыхэм къащэхурт. Апхуэдэ мылъку 
зыбгъэдэмылъхэр псыхьэу лэжьэн щIадзэрт япэщIыкIэ. Ар 
нэхъ гугъут. Абыхэм езыхэм зыщIащIэрт псы зэрыт чейхэр 
зрагъэувэ гу цIыкIухэм е Iэжьэхэм. Абыхэм я хьэлъэр нэхъ 
псынщIэ къащищIыу къалъытэрт уэрэд къыхадзэрэ ар 
жаIэурэ я гъуэгу хагъэщIмэ. 

Тхыдэджхэм зэрыжаIэмкIэ, илъэси 150-рэ ипэкIэ Нева 
къа  лэм щылажьэрт псышэ мини 7-рэ псыхьэ мини 5-рэ. 
Псы шэхэр гуп-гупурэ зэгухьэурэ лажьэрт. Зыр адрейм щы-
дэIэпыкъу куэдрэ къахуихуэрт. XIX лIэщIыгъуэм цIэрыIуэу 
щыта Санкт-Петербург щыщ псышэ Зуев Фома «Петербург-
ский вестник» газетым и журналистым хуиIуэтэжауэ щытащ 
зэгуэр жэщ хъуауэ абы хъунщIакIуэхэр къызэрытеуам и 
хъыбар. «Ахэр щы хъурт, дэтхэнэми сэ иIыгът. Ахъшэ ясты-
ну къыспаубыдащ. Бзаджэу къызэплъхэрт, езыхэр зэхупы-
гуфIыкIыжхэрт, си дзажэм сэр къыхахуэну зэрыхьэзырыр 
слъагъурт. Ажалым сегупсыса къудейуэ, шы лъэ макъ зэ-
хэс хащ икIи ину сыкIиящ: «ФыкъыздэIэпыкъу! Сахъун щIэ!» 
Абдежым сэ згъэныбжьэгъу псышэхэу Колярэ Васярэ  
къыд б гъэ дэлъэдащ. Абыхэм ящышынэри, хъунщIакIуэхэри 
щIэп  хъуэжащ. Пэжщ, Коля зым лъэщIыхьэри фIыуэ кIуэцIи-
къухьащ». 

Лэжьыгъэ хьэлъэм иригъэкIакIуэрт псышэхэм я узынша-
гъэр. ТхакIуэ Башуцкий Александр   тетхы хьауэ щытащ псы-
шэхэм я гугъуехьым. «Пщэдджыжьым сы хьэти 6-м щыщIэ-
дзауэ жэщ хъуху псы къригъахъуэурэ унэ хэм ишэрт, цIыхухэм 
я пэгунхэм яхурикIэрт, къат-къату зэтет унэхэм лъэсу псыр 
дрихьейрт. Ахъшэ лейуэ къилэжьын папщIэ цIыхухэм нэ-
гъуэщI Iуэхутхьэбэ гуэрхэри яхуищIэрт: пхъэ яхуикъутэрти, ар 
аргуэру къатхэм дрихьейрт. КъыщехыжкIэ, жьыщIыгъэ 
псыфхэр къахущIихырт пщIантIэм нэс. Апхуэдэт махуэ къэс. 
Абы къыхэкIыу псышэу лIыжь ла жьэу урихьэлIэнутэкъым, 
жьы хъуху псэуртэкъым. Псышэу лэ жьэ фыр илъэс 22-40 зи 
ныбжь цIыхухъу Iэч лъэч хэрт».

ГЪУЭТ Синэ. 

ЦIыхухэм пасэу гу лъатауэ 
щытащ дыгъэр щиубыдым 
деж дунейм нэгъуэщI къэ-
хъугъэ къызэрымы кIуэ хэ-
ри къызэрыщыхъум. Ды-
гъэр щIилъафэу щыхэгъуа-
щэ дыдэм ирихьэлIэу медан 
бжыгъэкIэ уафэм къыщо-
хъуэпскI налкъутналмэсым 
ирагъэщхь нэху хъурейр 

Налшык дэт Театр 
Щ хъуан  тIэм къыщызэIуаха 
литературэ зэIущIапIэм 
пшыхь  гуапэ щекIуэкIащ. 
Ар теухуауэ щытащ УФ-м и 
ТхакIуэхэми Журналистхэ-
ми я зэгухьэныгъэхэм хэт, 
тха кIуэ, усакIуэ Куэшбей 
Жамболэт и гъащIэмрэ 
гуащIэм рэ. ЗэIущIэр къы-
зэр игъэ пэщащ КъБР-м и 
Тха кIуэхэм я зэгухьэны-
гъэм и правленэм. 

ПШЫХЬЫМ зыкърагъэхьэ-
лIащ тхакIуэхэм, усакIуэхэм, 
литературэм, щэнхабзэм, 
тхылъ тедзапIэхэм я лэжьа-
кIуэхэм. Ар иригъэкIуэкIащ 
КъБР-м и ТхакIуэхэм я зэ-
гухьэныгъэм и правленэм и 
унафэщI Тхьэгъэзит Юрэ. 

Куэшбей Жамболэт 1962 
гъэм Мейкъуапэ къыщалъ-
хуащ, 1967 гъэм щыщIэдзауэ 
Налшык къалэм щопсэу. 
КъБКъУ-м и тхыдэ-филоло-
гие факультетыр къиуха 
нэужь «Газета Юга», «Совет-
ская молодёжь» газетхэм я 
редакцэхэм щылэжьащ. 
Иужь рей илъэс 25-м 
«Эльбрус» тхылъ тедзапIэм 
и урыс редакцэм и уна-
фэщIщ. 

УсакIуэм и Iэдакъэ къы-
щIэкIащ «Логос» (2002), 
«Иное небо» (2012), «Про-
зрачные тени» (2016) усэ 
тхылъхэр, «Абраг» (2004) ро-
маныр, тхыгъэхэмрэ эссе-
хэмрэ, и гукъэкIыжхэр щы -
зэ хуэхьэса тхылъхэр.

Тхьэгъэзит Юрэ жиIащ 
Куэш бейм и Iэдакъэ къы-
щIэкIа «Сподвижники вре-
мени: слово и искусство» 
тхы лъым Яропольский Геор-
гий, Лермонтов Михаил, 
Црым Руслан, нэгъуэщIхэм 
ятеухуа тхыгъэхэр зэрихуар, 
абы и IэдакъэщIэкIхэм щIэ-
уп щIэ зэраIэр. 

ЗэIущIэм къыщыпсэлъащ 
КъБР-м и ТхакIуэхэм я зэ-
гухьэныгъэм и правленэм и 
унафэщIым и къуэдзэ Беп-
паев МутIалип, тхыдэдж 
Бейтыгъуэн Сэфарбий, фи-

Жыжьэ нэплъыс усакIуэ

лологие щIэныгъэхэмкIэ 
 доктор Алъхъэс Светланэ, 
«Эльбрус» тхылъ тедзапIэм 
и балъкъэр редакцэм и 
унафэщI Табаксоев Мухъ-
тар, КъБР-м щэнхабзэмкIэ 
щIыхь зиIэ и лэжьакIуэ, 
усакIуэ Бегиев Абдуллыхь, 
филологие щIэныгъэхэмкIэ 
доктор Берберов Бурхан,  
КъШР-м и цIыхубэ усакIуэ 
Додуев Аскэр,  КъБР-м 
Егъэджэныгъэмрэ щIэны-
гъэмкIэ и министерствэм 
егъэджакIуэхэм я щIэ-
ныгъэм щыхагъахъуэ и 
 центрым и къудамэм и уна-
фэщI Ахъей Ларисэ, уса-
кIуэ, журналист Мазуренкэ 
Маринэ, нэгъуэщIхэри.

- Жамболэт и гупсысэр 
 куущ, купщIэ щIэлъщ, зэуэ 
дуней псор елъагъу. Псалъэ 
лей жимыIэу, ар щIыналъэм 
и литературэр зыгъэбея 
 гуп сысакIуэ инщ, - къыхигъэ-
щащ Бейтыгъуэн Сэфар-
бий.

Алъхъэс Светланэ Жам-
болэт и тхыгъэхэм ящыщхэр 
зэпкърихащ, яхэлъ щхьэхуэ-
ны гъэхэмрэ узэрагъэгупсы-
сэмрэ, лIыхъужьхэм я 
 хьэл-щэнхэм, тхакIуэм ли- 

тературэм и жанрхэм 
хэлъхьэ ныгъэ зэрыхуищIыр 
къы   хигъэщу. 

Ахъей Ларисэ къызэхуэ-
сахэм къахуеджащ зи 
лIыкIуэ IуэхущIапIэм и 
унафэщI Къэжэр Артур 
къыбгъэдэкI хъуэхъум икIи 
Куэшбей  Жамболэт ири-
тыжащ хуа гъэфэща щIыхь 
тхылъыр.  

Куэшбейм и усэхэр гукъи-
нэж зэрыщыхъуар, урыс 
клас сикэ гъэпсыкIэр абыхэм 
зэрыхиухуанэр, ахэр нобэ-
рей зэманым зэрыпэджэ-
жыр жиIащ Мазуренкэ Ма-
ринэ. 

Жамболэт и щхьэгъусэ До-
дуевэ Iэсият къытеувыIащ 
усакIуэхэм иджырей гъа-
щIэм щаIэ увыпIэм, абыхэм 
дунейр нэхъ щIэщыгъуэ 
зэращIым. 

Зэхыхьэр гуапэу, гъэщIэ-
гъуэну екIуэкIащ. И пшыхьым 
къекIуэлIахэм Жамболэт 
фIыщIэ яхуищIащ икIи къа-
хуеджащ илъэс зэхуэмыдэ-
хэм и Iэдакъэ къыщIэкIа 
усэхэм. 

ТЕКIУЖЬ Заретэ.
Сурэтхэр

Къарей Элинэ трихащ.

Аргуэру  къызэрыхамыгъэщIари  куэд  и  уасэщ
«Спартак-Налшык» (Нал-

шык) - «Сочи-2» (Сочэ) - 2:2 
(0:1). Налшык. «Спартак» 
рес публикэ стадион. Ба-
дзэуэ гъуэм и 27-м. ЦIыху 
370-рэ еплъащ. 

Судьяхэр: Шилин (Желез-
ногорск), Сидякин (Москва), 
Гришенев (Москва область). 

«Спартак-Налшык»: Къу-
мыкъу, Балъкъыз Р., Гъуэгу-
зокъуэ, Пириев, Жабоев 
 (КIэщт, 73), КIэдыкIуей, Кен-
жев, Блий, Пекъу, Хьэшыр 
(Лысенкэ, 57), ЛIуп (Кумыщ, 
90). 

«Сочи-2»: Завьялов, Кали-
нов, Слепов, Платонов, Янга-
ев, Мециев, Киракосян (Но-
сатый, 65), Филимонов (Чен-
чиков, 65), Шилов, Шарипов 
(Мкртычян, 77), Балъкъыз А.

Топхэр дагъэкIащ: Шило-
вым, 34 (0:1). Слеповым, 72 
(0:2). КIэдыкIуейм, 76-пена-
льтикIэ (1:2). Лысенкэ, 90 
(2:2).

Дагъуэ къыхуащIащ: Ша-
риповым, ЛIупым, Носатый, 
Балъкъыз А., Янгаевым.

ТхьэмахуищкIэ загъэпсэ-
хуарэ топ джэгунми хуэзэ-
шауэ щэбэт кIуам ирагъэ-
жьэжащ 2025 гъэм Урысей 
Федерацэм футболымкIэ и 
етIуанэ лигэм и «Б» дивизи-
оным и Япэ гупым щекIуэкI 
зэхьэзэхуэм. И пэщIэдзэр 
кIуэцIрызыгъэхуа «Спартак-

Налшыкым» и илъэс 90 
 юбилейр къыкIэлъыкIуэ 
 ма хуэм хуагъэлъэпIэнут икIи 
IэмалыфIт абы ирихьэлIэу 
къыдэщIхэр икъукIэ зыпа-
гъэплъа я текIуэныгъэмкIэ 
ягъэгуфIэну. Сыти жыIи, 
иджы ри къэс блэкIа джэгу-
гъуэ 18-м ящыщу иужь зэIу-
щIэ 12-м зыри хагъэщIэфа-
тэкъым икIи и хьэрхуэ-                
рэ гъухэм я гъуэм зы топи 
зэрыдамыгъэкIыфрэ дакъи-
къэ 821-рэ хъуат. Зэхьэзэхуэр 
зэпагъэуным и пэ къихуэу ди 
щIалэхэм блэнейрэ зэкIэлъ-
хьэужьу фIахьат. Мызэ-
мытIэу къызэрыхэдгъэща-
щи, мы бжыгъэхэм хэдгъэ -
хь а къым етIуанэ къекIуэ- 
кIы гъуэм и пэщIэдзэм 
Мэ  хъэчкъалэ щыIэу щIыпIэ 
«Динамо-2»-м зэрытекIуари 
абы худагъэкIа топищри, а 
гупыр зэрылъэрымыхь 
дыдэм къы хэкIыу. Иухыну 
пIэрэ апхуэдиз мыхъумыщIа-
гъэр иджы? Арат я упщIэ нэ-
хъыщхьэр Налшык и «Спар-
так» республикэ стадионым 
бадзэуэгъуэм и 26-м къе-
кIуэлIахэм. 

Зэхьэзэхуэр зэрызэпа-
гъэуа лъэхъэнэм ди коман-
дэм зэхъуэкIыныгъэ гуэрхэр 
къыщыхъуат. Къапщтэмэ, 
абы хагъэкIыжат мыгъэрей 
зэхьэзэхуэм плIэнейрэ къы-
щы хэжаныкIауэ гупым и 
 гъуащхьауэ нэхъыфIу щыт 

Мусаев Магомед, гъуащхьэ-
хъумэхэу Хизриев Гамзатрэ 
 Къардэн Атмиррэ. Абыхэм 
япIэкIэ «Спартак-Налшыкым» 
хагъэхьат «Динамо Став ро-
поль»-м иджыри къэс щы-
джэгуа Пекъу Ислъамрэ Балъ-
къыз Ренатрэ. 

Зыгъэхьэзырыныгъэ хьэ-
лъэм я къарур зэрыщIихар 
нэрылъагъуу, ди щIалэхэм ира-
гъэжьащ Сочэ къикIахэм щэ-
бэтым драгъэкIуэкIа зэIущIэр. 
ХьэщIэхэр сыт и лъэныкъуэкIи 
нэхъыфIт икIи жыджэрт. Зи 
зэфIэкIыр мылъагэ налшык-
дэсхэр абыхэм занщIэу те-
гушхуэгъуафIэ ящIащ икIи 34-
нэ дакъикъэм Шилов Дмит- 
рий жыжьэу щыту лъэщу къы-
зэуа топым ди гъуащхьэтет 
Къумыкъу Аслъэнбэч пэлъэща-
къым. 

Загъэпсэхуу къихьэжа иужь-
кIэщ «Спартак-Налшыкыр» 
нэхъ зэщIэкъуауэ джэгу щы-
хъуар. Ар хущIэкъурт къарууш-
хуэкIэ ебгъэрыкIуэну икIи нэхъ 
псынщIэIуэу бжыгъэр зэхуэдэ 
ищIыжыну. Абы и пIэкIэ етIуанэ 
топри и гъуэм къыдэкIащ. 
 Мециев Александр къыхита  
 угловойр Слепов Михаил Iэ-          
зэу къигъэсэбэпащ.

Дауи, а псом фIы уигу щи-
гъащIэртэкъым. Зэрыза-
гъэпсэхуа зэманри пщIэншэу 
кIуэдауэ ара? Апхуэдэ гупс ы-
сэм игъэпIейтейрт стадионым 
исхэр. АрщхьэкIэ мыгувэу 

 гугъэр къэщIэрэщIэжащ. Я 
еб гъэ ры кIуэныгъэ бжыгъэн-
шэ хэм ящыщ зым ди щIа-
лэхэм пенальти къыхуихьащ. 
Ар IэкIуэлIакIуэу игъэзэщIащ 
КIэ дыкIуей Хьэким. Абы то-
пыр щыдигъэкIам дакъикъэ 
897-рэ блэкIат «Спартак-Нал-
шыкыр» мыгъэрей зэхьэ зэ-
хуэм иужьу къызэрыщыхэжа-
ныкIрэ. 

Джэгур иухыхукIэ налшык-
дэсхэр ерыщу ебгъэрыкIуащ. 
Апхуэдиз гугъуехьыр псыхэ-
кIуадэ хъуакъым. 90-нэ да-
къикъэм Лысенкэ Сослъэн 
штрафнойм имыхьэу лъа-      
къуэ сэмэгукIэ лъэщу зэуа то-
пым «Спартак-Налшыкыр»  
зи чэзу къыхэгъэщIэныгъэм 
къригъэлащ. Джэгур зэры те-
мыгъэкIуауэ, 2:2-уэ иухащ. 
Арати, къызэпыуда хъуащ 
иужь лъэхъэнэм блэнейрэ зэ-
кIэлъ хьэужьу къызэрыхагъэ-
щIамрэ зэIущIи 10-кIэ я 
 хьэрхуэрэгъухэм топ зэры-
худа мыгъэ кIыфамрэ. Дыщы-
гугъынщ, джэгугъуэ 13 лъан -
дэрэ зэ ры те мыкIуэфми мы-
гувэу кIэ иIэну. 

Зэпеуэм и турнир таблицэ-
ми зэхъуэкIыныгъэ игъуэтащ. 
Абы бжьыпэр щиубыдащ 
Къры мым щыIэу Ялтэ и 
«Рубин»-р хэзыгъэщIа Хаса-
вюрт и «Победа»-м. Дагъыс-
тэным и футболистхэм къы-
зэранэкIащ Павловскэм щы-
Iэу щIыпIэ «Кубань-Хол-

динг»-м къыхигъэщIа ди 
лъахэгъу Шакъ Ашэмэз зи 
тренер нэхъыщхьэ «Динамо 
Ставрополь»-р. 

Иджы щыгъуазэ фыхуэт-
щIынщ Урысей Федерацэм 
футболымкIэ и етIуанэ лигэм 
и «Б» дивизионым и Япэ гу-
пым щэбэтым щекIуэкIа зэIу-
щIэ псоми къарикIуа бжы-
гъэхэм. Мис ахэр: «Рубин» 
(Ялтэ) - «Победа» (Хасавюрт) 
- 0:1, «Легион» (Мэхъэчкъа-
лэ) - «Севастополь» (Севас-
тополь) - 1:2, «Ангушт» (Нэз-

рэн) - «Дружба» (Мейкъуапэ) 
- 1:1, «Кубань Холдинг» (Пав-
ловскэ) - «Динамо Ставро-
поль» (Ставрополь) - 3:1, 
«Ростов-2» (Дон Iус Ростов) - 
«Динамо-2» (Мэхъэчкъалэ) - 
3:0, «Астрахань» (Астрахань) 
- «Нарт» (Черкесск) - 2:2. 

КъыкIэлъыкIуэ джэгу-
гъуэри «Спартак-Налшыкым» 
и стадионым щригъэкIуэкIы-
нущ. ШыщхьэуIум и 2-м абы 
къригъэблэгъэнущ Павловс-
кэм и «Кубань-Холдинг»-р. 

ХЬЭТАУ Ислъам.

(«бриллиантовое кольцо). А 
къэхъугъэр къызэрыплъа-
гъуфынур уи нэм абдж фIы-
цIэ Iулъу удэплъеймэщ. 

ДЫГЪЭР щиубыдым и деж 
уафэгум иболъагъуэ «Бейли 
и щыгъэкIэ» зэджэ къэхъу-
гъэри - дыгъэр щыщIилъэ-
фэну къудейм е щIилъэфэн 

щиуха дакъикъэм ирихьэлIэу 
налкъут плъыжьым и плъы-
фэ IэпапIэ лыд зэпыщIахэр 
уафэм къыпхощ. Мазэм ды-
гъэр щыщIиуфэ напIэзыпIэм 
ирихьэлIэу абы и кумбы-
гъэхэмкIэ (кратер) бзий ма-
щIэхэр къыдешиикI дыгъэм. 
А къэхъугъэм япэу тетхыхьа 
инджылыз астроном Бейли 
Фрэнсис и цIэр фIащыжащ. 

«Толъкъун къэзыжыхь» зы-
фIаща къэхъугъэри дыгъэр 
мазэм щиубыдым деж бо-
лъагъу. Кусэ хужьыфэхэмрэ 
фIы цIафэхэмрэ уафэм къыт-
редзэ, дыгъэм и бзийхэр 
 хьэуам щыупIэрапIэурэ зэры-
къуилъафэм къыхэкIыу. Ап-
хуэдэ толъкъунхэр ебгъэщхь 
хъунущ жьым игъэупIэрапIэ 
мафIэ бзийхэр зэрызэте-
пщIыкIым. 

Дыгъэр щиубыдым ири-
хьэлIэу, уафэм тредзэ гъуб-
жэм и теплъэ зиIэ ныбжьхэр. 
Ари зы къэхъугъэ щхьэхуэщ. 
Ар щыплъагъур тхьэмпэ зы-
пыт жыгхэм упэгъунэгъумэщ. 
Дыгъэр щиубыдым ирихьэ-
лIэу, жыг тхьэмпэхэм ядз 
ныб жьым къытещ хуэдэщ ды-
гъэ щIилъафэм и теплъэ 
цIыкIу-цIыкIухэр. Тхьэмпэхэм 
дзакIэ цIыкIухэр зэраIэм, абы 
нэху зэрыдидзэм къыпще-
гъэхъу апхуэдэу. 

ГУГЪУЭТ Заремэ.

Дыгъэр щиубыдкIэ

IэщIагъэ хьэлъэт

Пшыхьхэр
СурэтыщI гъуазджэмкIэ 

му зейм, Ткаченкэ Андрей и 
цIэр зезыхьэм, Аккизов Чэ-
рим и IэдакъэщIэкIхэм я 
гъэ лъэгъуэныгъэ гъэщIэ-
гъуэн къыщызэIуахащ. 
«Свя занные истории» зи 
фIэ щыгъэ зэIущIэр ира-
гъэхьэлIащ абы и ныбжьыр 
илъэс 50 щрикъум. 

АККИЗОВ Чэрим сурэ-
тыщIщ, дизайнерщ, кураторщ 
икIи егъэджакIуэщ. Харьков 
дэт художественнэ учи-
лищэмрэ Дизайнымрэ гъуаз-
джэхэмкIэ ака демиемрэ къи-
ухащ. 2003 гъэ лъандэрэ 
 КъБКъУ-м Ди зай нымкIэ и 
колледжым графикэ дизай-
нымкIэ щрегъа джэ. 2006 
гъэм къыщыщIэ-дзауэ Уры-
сейм и СурэтыщIхэм я зэ-
гухьэныгъэм хэтщ. 1994 гъэм 
щегъэжьауэ и лэжьыгъэ хэр 
гъэлъэгъуэныгъэ зэмы лIэу-
жьыгъуэхэм утыку къыщри-
хьащ. Абы и Iэдакъэ щIэкI хэр 
ди къэралми нэгъуэщI щIы-
налъэхэми я музейхэм, цIыху 
щхьэхуэхэм я гъэтIы лъы-
гъэхэм хэлъщ. Дэнэ щIы пIэ 
щыIэми, Чэрим и гуа щIэр 
къыбоцIыху, зыми хэмыгъуа-
щэ хъэтI зэриIэм, гуп сысэ 
 шэ щIарэ ар нэрылъагъу къы-
з э рыт щищIын зэчийрэ зэ-
рыбгъэдэлъым я фIыгъэкIэ.

Пэшхэр зыуфэбгъуа сурэт-
хэм я курыхыу икIи и гуа- 
щIэм и дамыгъэ нэрылъагъуу 
къыс  щыхъуащ и адэ-анэр 
къызытещу цы зэIущар зи 
 зэ хуаку дэтхэр. Абыхэм я 
 гъащIэ зэхэухуэнам къых э-
хъукIа, къыхэтэджыкIа гуэрщ 
езы Аккизовыр, ар гъэлъэ-
гъуэныгъэм еплъыну къэкIуа-
хэм къыт  хузэIуихми ярейщ.

ЗэIущIэм зыкърезыгъэ-
хьэлIахэу КъБР-м щэнхабзэм-
кIэ и министрым и къуэдзэ 
Карчаевэ Iэминэ, Урысейм 
 ХудожествэхэмкIэ и академи-

СурэтыщIым и дуней лъагъукIэ

ем и академик, КъБР-м и 
цIыхубэ сурэтыщI Црым Рус-
лан, Урысейм и СурэтыщIхэм 
я зэгухьэныгъэм и респуб-         
ликэ къудамэм и унафэщI  
Къаныкъуэ Жаннэ, сурэтыщI 
цIэ рыIуэ Аккизовэ Имарэ 
сымэ зыжьэу жаIащ Аккизов 
Чэрим ди республикэм и мы-
закъуэу, нэгъуэщI щIыпIэхэ-
ми къызэ рыща цIыхур, ар 
куэд кIэ  узы щызыгъэгугъ су-
рэ  тыщIу зэры  щытыр, къы зы-
хэкIа лъэпкъым и нэхъыжьхэу 
гъуазджэм хэлъхьэныгъэш-
хуэ хуэзыщIахэм ар зэрахуэ-
фащэр, и махуэм ирихьэлIэу 
Налшык щекIуэкI гъэлъэ-
гъуэныгъитIыр, шыщхьэуIум 
ипэ махуэхэм къызэIуахынур 
ещанэу, къалэдэсхэмрэ абы 
и хьэщIэхэмрэ я дежкIэ зэ ры-

тыгъэ лъапIэр, зэи имы-
гъэлъэгъуа IэдакъэщIэкIхэр 
иджы утыку къызэрырихьар, 
дахагъэм и лъахэм дыкъы зэ-
рыщигъэхутам папщIэ су рэ-
тыщIым фIыщIэшхуи хуа щIащ. 
Апхуэдэуи Карчаевэм Чэрим 
иритащ министерст-вэм къыб-
гъэдэкI щIыхь тхы-лъыр.

Езы Аккизовым псалъэ 
щратым зэIущIэм кърихьэлIа-
хэм, музейм и пэшым щIэс и 
анэм щхьэхуэу, фIыщIэ яхуи-
щIащ.

Живопись, графикэ, инс-
тал ляцэ жыпхъэхэр Чэрим 
къызэригъэсэбэпыр сурэтыщI 
Iэмал къудейуэкъым, атIэ и 
гупсысэр къызэщIикъуэным-
кIэ хэкIыпIэщ. Ар зыхущIэ- 
к ъур зэпымыууэ щIэ лъы хъуэ-
нырщ, ахэр зэпкъры хы нырщ, 
зыми ямылъагъу гуэрхэм гу 
лъытэнырщ, дунейм къы-
щыхъу щIэщIыгъуэхэр къэ гъэ -
сэбэпынырщ. Зы жып хъэм рэ 
зы Iэмалымрэ тетыну ху щIэ-  
къуркъым Аккизовыр, зы щIэ-
дэIур и псэм и макъырщ. 

СурэтыщIым и гъащIэ 
 гъуэгуанэм - графикэ пасэм 
щегъэжьауэ инсталляцэ къэ-
хутэ  ныгъэхэм я деж щыщIэ-
кIыжу - дризыгъаплъэ Iэда-
къэщIэкIхэмкIэ абы и лэжьы-
гъэр къызэщIикъуэжу ара-
къым. Зэпымыууэ щIэ гуэр 
лъыхъуэ зэпыт сурэтыщIым 
езым, и гупсысэхэм зэрыза-
хъуэжым теухуа хъыбарщ 
абыхэм къытхуаIуатэр. Жы-
пIэ нурамэ, къызэтемыувыIэу 
зи гъуэгу зыкIу цIыхум и псэм 
къилъыхъуэрщ, дэтхэнэ зы 
лэжьыгъэри къыкIэлъыкIуэ 
лъэбакъуэущ, армыхъумэ зы-
гуэрми и кIэухкъым. 

Гъэлъэгъуэныгъэр мазэкIэ 
екIуэкIынущ, ар зэзыгъэ-        
лъагъухэр зэрыхущIемы-
гъуэжынур хьэкъщ. 

ИСТЭПАН Залинэ.
Сурэтхэр Къарей Элинэ 

трихащ.   


